
FERSIWN CRYNO

RHAGAIR

Mae bod yn rhiant yn waith caled. Mae angen cefnogaeth ac anogaeth
ar bawb sy'n gofalu am blant. Mae hefyd angen cyngor a gwybodaeth
arnynt am amrywiaeth o bethau wrth i'w plant dyfu. Nod y Cynllun
Gweithredu Rhianta hwn yw sicrhau bod rhieni yng Nghymru yn cael

y cyngor a'r gefnogaeth sydd eu hangen arnynt, drwy nodi'r hyn y
mae Llywodraeth Cynulliad Cymru'n bwriadu ei wneud i rieni hyd at fis
Mawrth 2008.

Mae'r Fersiwn Cryno hwn yn nodi prif bwyntiau'r Cynllun Gweithredu
Rhianta. Am fanylion llawn o'r hyn y mae Llywodraeth Cynulliad Cymru
yn ei wneud ar gyfer rhieni, bydd angen i chi gyfeirio at y brif ddogfen.

Mae'r Cynllun Gweithredu Rhianta yn seiliedig ar Gonfensiwn y
Cenhedloedd Unedig ar Hawliau'r Plentyn. Nod Llywodraeth Cynulliad
Cymru yw ceisio gwneud yn siwr fod pob dim a wna yn helpu i roi hawliau
plant a phobl ifanc ar waith. Mae gan rieni hawliau hefyd, gan gynnwys yr
hawl i gefnogaeth wrth fagu eu plant.

Yn 6l Erthygl 18 o Gonfensiwn y Cenhedloedd Unedig:

“Dylai'r ddau riant rannu cyfrifoldeb dros godi eu plant, a dylent ystyried
yr hyn sydd orau i bob plentyn bob amser. Dylai llywodraethau helpu rhieni
trwy ddarparu gwasanaethau i'w cefnogi, yn enwedig os yw'r ddau riant
yn gweithio."”

Mae llawer o bobl yn helpu i fagu plentyn, ac yn chwarae rhan bwysig
ym mywydau pobl ifanc. Gall y rhain gynnwys teidiau a neiniau,
gofalwyr maeth, pobl sydd wedi mabwysiadu plant, llys-rieni, ac weithiau
hefyd brodyr a chwiorydd hyn. Pan fyddwn yn siarad am rieni, rydym yn
golygu'r holl bobl hyn hefyd.

Wrth helpu pobl i fagu plant, mae'n bwysig ein bod yn gwneud hynny
mewn ffyrdd sy'n ystyried y gwahanol ddiwylliannau a'r cefndiroedd ethnig
sy'n bodoli yng Nghymru heddiw.

Byddwn yn cyhoeddi'r diweddaraf am unrhyw gynnydd a wnawn ym
mhob maes o'r Cynllun Gweithredu hwn ym mis Tachwedd 2006 a mis
Tachwedd 2007.

ARIAN YCHWANEGOL AR GYFER Y GWASANAETHAU
| RIENI

Mae Llywodraeth Cynulliad Cymru yn helpu i gefnogi gwasanaethau

ar gyfer rhieni drwy Cymorth - Cronfa Gymorth i Blant a Phobl Ifanc.
Byddwn yn defnyddio Cymorth i roi arian i wasanaethau plant a phobl ifanc
mewn ardaloedd difreintiedig yng Nghymru. Y Partneriaethau Plant a Phobl
Ifanc lleol fydd yn penderfynu sut y caiff yr arian ei wario ym mhob ardal.



Bydd rhan o arian Cymorth yn cael ei wario ar wasanaethau i gefnogi
teuluoedd, gan gynnwys dosbarthiadau i rieni newydd, grwpiau rhieni
a phlant bach, a grwpiau i rieni sengl. Ar hyn o bryd, mae mwy na 200
o brosiectau teulu yn cael eu cefnogi yn y modd hwn.

Mae Llywodraeth Cynulliad Cymru wedi penderfynu rhoi arian ychwanegol
i Cymorth yn ystod y ddwy flynedd nesaf. Bydd hyn yn dechrau digwydd
o Ebrill 2006. Rydym wedi rhoi canllawiau i Bartneriaethau Plant a Phobl
Ifanc lleol, gan ddweud wrthynt bod disgwyl iddynt ddefnyddio'r arian
ychwanegol hwn i roi mwy o gymorth i rieni.

Mae'r Loteri Fawr yn cydweithio a Llywodraeth Cynulliad Cymru i sefydlu

o leiaf un Ganolfan Blant Integredig ym mhob ardal awdurdod lleol.

Bydd y canolfannau hyn yn dod & llawer o wasanaethau i rieni a phlant at
ei gilydd, gan gynnwys addysg y blynyddoedd cynnar, gofal plant, chwarae,
cefnogi teuluoedd a gwasanaethau iechyd.

Mae Llywodraeth Cynulliad Cymru hefyd yn cyhoeddi strategaeth gofal
plant sy'n nodi ffyrdd o gynyddu nifer y lleoedd gofal plant a rhoi mwy
o ddewis i rieni.

GWASANAETHAU GWYBODAETH A CHYNGOR

Un o'r pethau pwysicaf sydd ei angen ar rieni yw cyngor a gwybodaeth
o ansawdd dda. Mae Llywodraeth Cynulliad Cymru eisoes yn rhoi dau lyfr
canllaw i bob rhiant newydd:

e ‘Naw Mis a Mwy' - arweiniad cyflawn i feichogi, geni a'r
wythnosau cyntaf gyda'ch babi newydd;

e 'Y Blynyddoedd Cyntaf' - llawlyfr cynhwysfawr ar fagu plant ac
ar bum mlynedd gyntaf bywyd eich plentyn.

Drwy gyfrwng y Cynllun Gweithredu Rhianta rydym am sicrhau bod mwy
o gyngor a gwybodaeth ar gael i rieni ledled Cymru.

Llinell gymorth Ffon

Byddwn yn trefnu llinell gymorth ffén i rieni yng Nghymru, a all gynnig
cyngor a chefnogaeth i rieni yn Gymraeg yn ogystal & Saesneg.

Rydym yn edrych ar amrywiol opsiynau cyflwyno'r gwasanaeth hwn,

a bydd penderfyniad terfynol ar y ffordd ymlaen yn cael ei wneud erbyn
diwedd 2005.

Bydd y llinell gymorth newydd yn gallu rhoi'r wybodaeth a'r cyngor
diweddaraf i rieni ar yr hyn sydd ar gael yn eu hardal leol. Bydd hefyd
yn gallu eu trosglwyddo i ffynonellau lleol eraill sy'n cynnig cymorth
a chefnogaeth.




Gwasanaethau Gwybodaeth i Blant

Mae Gwasanaeth Gwybodaeth i Blant ym mhob ardal leol yng Nghymru.
Maent yn cynnig cyngor i rieni ar ystod o faterion gan gynnwys gofal plant,
rhianta, gweithgareddau hamdden, gwasanaethau addysg, llyfrgelloedd,
gwasanaethau iechyd a sefydliadau plant lleol.

Bydd Llywodraeth Cynulliad Cymru yn parhau i weithio gyda
phartneriaethau Plant a Phobl Ifanc i ddatblygu gwell Gwasanaethau
Gwybodaeth i Blant i rieni yng Nghymru.

Llyfrynnau i Rieni

Yn 2003/04, bu Llywodraeth Cynulliad Cymru yn gweithio gyda Sefydliad
Cenedlaethol y Teulu a Magu Plant a Plant yng Nghymru i ddatblygu dau
lyfryn i rieni:

* O Amser Brecwast i Amser Gwely - cyngor i rieni ar sut i ymdopi
a chyfnodau anodd yn ystod y dydd fel amser bwyd a chael plant
bach yn barod ar gyfer mynd i'r gwely;

e Ymddygiad dros ben Llestri Plant dan Ddeg - cyngor i rieni ar
pam bod plant yn ymddwyn fel ag y maent, a sut i ymdrin ag
ymddygiad anodd.

Profwyd y llyfrynnau hyn mewn tair ardal yng Nghymru. Roedd yr adborth
a gafwyd gan rieni yn gadarnhaol iawn, felly byddwn yn gwneud yn siwr
fod y llyfrynnau hyn ar gael i fwy o rieni yng Nghymru. Dylai'r llyfrynnau
fod ar gael ym mhob man yng Nghymru erbyn diwedd Mawrth 2006.

HYRWYDDO RHIANTA POSITIF

Cosb gorfforol

Mae Llywodraeth Cynulliad Cymru o'r farn nad yw taro plant yn dderbyniol.
Nid yw taro plentyn yn annog oedolion, plant a phobl ifanc i barchu ei
gilydd. Rydym o'r farn fod ffyrdd gwell o ymdrin ag ymddygiad anodd a
dysgu'r gwahaniaeth i blant rhwng yr hyn sy'n gywir a'r hyn sy’'n anghywir.
Gwyddom fod llawer o rieni am gael cyngor ar sut i ddelio & hyn. Yn ystod
2006-07, byddwn yn paratoi llyfryn i rieni gydag awgrymiadau ar sut i fagu
plant heb ddefnyddio cosb gorfforol. Caiff y llyfryn hwn ei ddosbarthu i bob
rhiant newydd.

Rhaglenni'r Blynyddoedd Anhygoel

Mae rhaglen rianta'r Blynyddoedd Anhygoel wedi'i hanelu at rieni plant
sy'n ymddwyn mewn modd mor anodd fel bod hyn yn achosi problemau
iddynt eu hunain ac i'w ffrindiau, ond hefyd i'w rhieni a'u hathrawon.
Gellir ei defnyddio hefyd i atal ymddygiad o'r fath rhag datblygu yn y lle
cyntaf. Mae canlyniadau wedi dangos bod ymddygiad anodd gan blant
yn llai o broblem i'r rhieni hynny sydd wedi mynychu'r rhaglen rianta.



Mae Llywodraeth Cynulliad Cymru yn bwriadu rhoi arian i Blynyddoedd
Anhygoel Cymru o 2006-07 i hyfforddi mwy o bobl i redeg y dosbarthiadau
hyn. Gobeithiwn y bydd hyn yn helpu i ledaenu'r dosbarthiadau ar draws
Cymru, gan helpu llawer iawn mwy o blant a'u rhieni.

CAEL RHIENI | GYMRYD RHAN WRTH GYNLLUNIO
GWASANAETHAU

Partneriaethau Fframwaith Plant a Phobl Ifanc ym mhob ardal leol sy'n
penderfynu ar y ffordd y mae gwasanaethau i blant a phobl ifanc yn cael
eu trefnu mewn gwahanol ardaloedd o Gymru. Rhaid i'r Partneriaethau
wneud yn siwr y gall plant, pobl ifanc a'u teuluoedd gael roi eu barn ar
y gwasanaethau sydd ar gael a sut y cant eu trefnu.

Mewn rhai ardaloedd sefydlwyd Rhwydweithiau Rhieni. Mae'r rhain

yn dod a rhieni a'r bobl sy'n trefnu'r gwasanaethau ynghyd i siarad am

y pethau sy'n effeithio arnynt ac i awgrymu newidiadau neu welliant.

Mae Llywodraeth Cynulliad Cymru am annog y Rhwydweithiau Rhieni hyn.
Ar ddechrau 2006 byddwn yn dechrau gwaith ar ganllaw i bartneriaethau
lleol ar y ffyrdd gwahanol o gael rhieni i gymryd rhan, gan gynnwys arferion
da o ran sefydlu Rhwydweithiau Rhieni.

ADDYSG AC YSGOLION

Mae rhieni'n bwysig o ran helpu eu plant i setlo yn yr ysgol a'u hannog

i ddysgu. Maent yn gyfrifol am wneud yn siwr fod eu plant yn mynychu'r
ysgol, ac mae angen i ysgolion gysylltu & hwy pan fydd problemau’'n codi
fel bwlio neu gamymddwyn. Gallant hefyd fod yn rhan o drafodaethau
ynghylch dewis gyrfa neu pa bynciau i'w cymryd. Mae'n hanfodol fod
ysgolion yn trafod eu dulliau a'u cynlluniau gyda'r rhieni.

Mae Llywodraeth Cynulliad Cymru am annog ysgolion i greu gwell
cysylltiadau a rhieni. Rydym heyd am weld mwy o ysgolion yn gweithredu
fel canolfan ar gyfer y gymuned leol, yn enwedig mewn ardaloedd

o amddifadedd. Yma gall ysgolion ddarparu gwasanaethau nad ydynt

ar gael mewn mannau eraill yn y gymuned. Gallai hyn gynnwys pethau
fel gofal plant, addysg a chyrsiau hyfforddi i oedolion, neu ganolfannau
gwybodaeth i rieni.

Byddwn hefyd yn parhau i wella Rhwydrieni, y wefan addysg newydd i rieni
(www.dysgu.cymru.gov.uk/rhieni).

Mae ysgolion hefyd yn addysgu plant a phobl ifanc ynghylch bod yn rhiant
fel rhan o Addysg Bersonol a Chymdeithasol (ABCh). Mae hyn yn cynnwys
addysgu am ryw a chydberthynas, bod yn feichiog a sut mae'n teimlo i gael
plentyn. Os bydd plant a phobl ifanc yn cael eu haddysgu’'n dda yn yr ysgol,
yna bydd ganddynt y sgiliau a'r hyder i fod yn rhieni da. Rai blynyddoedd
yn 6l cyhoeddwyd canllawiau newydd ar sut i ddysgu ABCh mewn ysgolion.
Hefyd, yn 2003 fe wnaeth Llywodraeth Cynulliad Cymru hi'n orfodol bod
ABCh yn cael ei haddysgu ym mhob ysgol. Byddwn yn parhau i geisio
gwella sut mae'r pwnc hwn yn cael ei addysgu.




CYNLLUN GWEITHREDU RHIANTA

1.1

1.2

1.3

1.4

1.5

CYFLWYNIAD

Y berthynas agos rhwng plant a'r sawl sy'n gofalu amdanynt yw'r
dylanwad pwysicaf ar fywyd plentyn. Mae'r modd y caiff plentyn

ei fagu yn y cartref yn cael effaith allweddol ar ei ddatblygiad,

yn addysgiadol ac yn emosiynol. Mae magu plant yn gyfrifoldeb

ary cyd rhwng y teulu a'r gymuned ehanach. Mae gan lawer

o asiantaethau, gan gynnwys Llywodraeth Cynulliad Cymru a'i
phartneriaid mewn llywodraeth leol, y gwasanaeth iechyd, a'r sector
gwirfoddol a chymunedol, rél bwysig i'w chwarae wrth gefnogi rhieni
a gofalwyr yn y dasg hon.

Ers cyhoeddi “Plant a Phobl Ifanc: Fframwaith ar gyfer Partneriaeth”
ym mis Tachwedd 2000, mae Llywodraeth y Cynulliad a'i phartneriaid
wedi ceisio sefydlu fframwaith a fydd yn cefnogi plant a phobl

ifanc yng Nghymru i dyfu a datblygu mewn cymdeithas. Mae hyn

yn cynnwys rhoi awdurdod i'r rhai sy'n bennaf gyfrifol am dwf a
datblygiad eu plant. Dyna pam fod rhianta a chefnogi teuluoedd yn
cael ei gydnabod fel thema allweddol o fewn cynllun grant Cymorth.
Fodd bynnag, mae angen dull mwy strategol o ymdrin & hyn ar

lefel genedlaethol a lleol - a chydnabyddiaeth fod rhianta yn thema
drawsbynciol sy'n sail i lawer o'r gwaith mewn gofal cymdeithasol,
hybu iechyd, addysg, cyfiawnder cymdeithasol a meysydd perthnasol.

Bydd y Cynllun Gweithredu Rhianta hwn yn ceisio sicrhau dull
cydlynol o ddatblygu gwasanaethau cefnogi rhianta yng Nghymru,
fel bod rhieni a gofalwyr yn cael mwy o wybodaeth a gwell
cefnogaeth.

Nod y Cynllun Gweithredu yw:

e Codi proffil rhianta ymysg gwneuthurwyr polisi a darparwyr
gwasanaeth yng Nghymru

e Hyrwyddo datblygiad polisiau a gwasanaethau sy'n cefnogi mamau,
tadau a gofalwyr yn eu rolau gofalu

e Creu cysylltiadau a pholisiau a gweithgareddau eraill sy'n cael
effaith ar rianta

e Nodi camau gweithredu allweddol i'w cymryd gan Lywodraeth
y Cynulliad i gefnogi rhianta yng Nghymru.

Mae'r Cynllun Gweithredu Rhianta yn cwmpasu'r tair blynedd rhwng
2005-06 a 2007-08. Fe'i bwriedir i fod yn ddogfen fyw, yn symbyliad
ar gyfer newid a datblygu polisiau ar rianta, a bydd yn agored i'w
adolygu a'i ddiweddaru wrth i bolisi ddatblygu. Cyhoeddwyd drafft
ar gyfer ymgynghoriad cyhoeddus ym mis Mawrth 2005, ac mae'r
negeseuon allweddol o'r ymgynghoriad hwnnw wedi helpu i lunio
ffurf derfynol y Cynllun Gweithredol.



1.6 Bob blwyddyn byddwn yn cyhoeddi'r wybodaeth ddiweddaraf ar
ein cynnydd ym mhob maes gweithredu'r Cynllun hwn ym mis
Tachwedd 2006 a Thachwedd 2007.

EGWYDDORION

1.7 Mae nifer o egwyddorion allweddol yn sail i'r Cynllun
Gweithredu hwn:

% Mae ‘rhianta’ yn weithgaredd sy'n cael ei chyflawni gan y rhai sy'n
magu plant

1.8 Mae hyn yn cynnwys mamau a thadau, gofalwyr maeth a rhieni sy'n
mabwysiadu, llys-rieni a theidiau a neiniau. Mewn rhai achosion bydd
brodyr a chwiorydd hefyd yn cyflawni rél rianta. Mae'r pethau hyn
i gyd yn chwarae rél dyngedfennol wrth roi'r cychwyn gorau mewn
bywyd i'r plant yn eu gofal, gan roi sylfaen orau i dwf a datblygiad
plant a phobl ifanc. Mae awdurdodau lleol hefyd yn gweithredu fel
rhieni corfforaethol i blant a phobl ifanc yn eu gofal. Yn y ddogfen
hon defnyddir ‘rhiant” a ‘rhianta’ weithiau fel llaw-fer, ond maent
yn cwmpasu'r holl bobl a gweithgareddau hynny sy’'n ymwneud
a magu plant.

%  Bydd ein hymagwedd yn seiliedig ar hawliau'r plentyn ac
egwyddorion parch

1.9 Mabwysiadwyd Confensiwn y Cenhedloedd Unedig ar Hawliau'r
Plentyn gan Lywodraeth y Cynulliad ar sail ei waith dros blant a phobl
ifanc. Bydd yr holl weithgareddau yn y Cynllun Gweithredu hwn yn
cael eu hategu gan hawliau'r Confensiwn, a chan egwyddor parch at
blant a'u rhieni neu ofalwyr.

1.10 Mae Llywodraeth y Cynulliad wedi trosi Hawliau Confensiwn
y Cenhedloedd Unedig yn saith amcan craidd a fydd yn ceisio
sicrhau bod yr holl blant a phobl ifanc yng Nghymru:

e yn cael y cychwyn gorau mewn bywyd;
e yn cael ystod eang o gyfleoedd addysg a dysgu;

e yn mwynhau'r iechyd gorau posibl ac yn rhydd o gamdriniaeth,
erledigaeth a chamfanteisio;

¢ yn cael cyfle i gymryd rhan mewn chwarae, hamdden,
campau a gweithgareddau diwylliannol;

e yn cael gwrandawiad, yn cael eu trin & pharch, a bod eu hil a'u
hunaniaeth ddiwylliannol yn cael eu cydnabod;

e yn byw mewn cartrefi diogel ac mewn cymunedau sy'n cefnogi lles
corfforol ac emosiynol; ac

* yn osgoi dioddef anfantais oherwydd tlodi.




1.11

1.13

1.15

1.16

Mae'r Cynllun Gweithredu hwn yn ymwneud & chydnabod rol
dyngedfennol rhieni a gofalwyr wrth iddynt helpu i gyflawni'r
amcanion hyn ar gyfer y plant a phobl ifanc yn eu gofal,

ac yn eu cefnogi yn y rél hon.

Bydd y Cynllun Gweithredu yn cydnabod ac yn parchu’r amrywiaeth
teuluoedd a'r amrywiol ffyrdd o ddarparu gofal i blant

Bydd cyfeiriad datblygu cefnogaeth rianta a ddarperir drwy'r

Cynllun hwn yn ceisio rhoi sylw i anghenion pob rhiant, ac yn ceisio
cynnwys cefnogaeth rianta i grwpiau gwahanol o blant a phobl ifanc.
Mae'n cydnabod nad yw anghenion mamau a thadau, a gofalwyr
gwryw a benyw bob amser yr un fath. Bydd hefyd yn cydnabod

bod angen cyflawni hyn mewn modd sy'n sensitif i'r amrywiaeth

o ddiwylliannau a grwpiau ethnig sy'n byw yng Nghymru heddiw.

Bydd annog cyfranogi, gwrando ac ymateb i famau, tadau,
gofalwyr, plant a phobl ifanc, yn allweddol i Iwyddiant y
Cynllun Gweithredu hwn

Bydd angen cynnwys rhieni, plant a phobl ifanc ym mhob cam o'r
gweithgareddau a amlinellir yn y Cynllun Gweithredu. Bydd hyn
yn cynnwys gwrando ar eu barn a hyrwyddo cyfleoedd ar gyfer
cyfranogi'n wirioneddol i ddatblygu polisi a gwasanaethau.

Bydd pwyslais ar hyrwyddo rhianta positif

Mae Llywodraeth y Cynulliad wedi mynegi barn eglur ar gosbi plant
yn gorfforol. Rydym yn credu’'n gryf nad yw taro plentyn yn ddull
derbyniol o'i ddisgyblu, a byddwn yn parhau i hyrwyddo'r cysyniad
o rianta positif - gan ddylanwadu ar agweddau ac ymddygiad rhieni
ac eraill sy'n gofalu am blant, a hyrwyddo perthynas ddi-drais gyda
phlant a phobl ifanc. Rhoddir pwyslais yn arbennig ar ddatblygu pobl
ifanc ar gyfer bod yn rhieni - gan roi i'r holl bobl ifanc yng Nghymru
y sgiliau, yr hyder a'r hunan-barch sydd eu hangen arnynt i fod yn
rhieni effeithiol.

Mae angen cydgysylltu'r gefnogaeth i anghenion mamau, tadau a
gofalwyr a chanlyniad llunio polisiau cydgysylltiedig a chynllunio
ar lefelau cenedlaethol a lleol

Er mwyn cyflawni hyn, bydd angen i'r Cynllun Gweithredu ysgogi

ac annog partneriaethau effeithiol o fewn y llywodraeth, a rhwng
llywodraeth ac asiantaethau eraill ar bob lefel. Bydd angen iddo hefyd
annog partneriaeth effeithiol rhwng asiantaethau a rhieni.

Bydd y Cynllun Gweithredu'n cynnwys ymrwymo i hyrwyddo
dwyieithrwydd, a'r defnydd o'r Gymraeg, dewis ieithoedd eraill
a dulliau eraill o gyfathrebu

Plant a phobl ifanc heddiw sy'n dal yr allwedd i dwf yr iaith Gymraeg
yn y dyfodol. Bydd angen i'r Cynllun Gweithredu ystyried ymrwymiad
Llywodraeth y Cynulliad, sydd wedi'i fynegi yn ei strategaeth iaith



1.17

Gymraeg (laith Pawb), i sicrhau bod Cymru'n wlad wirioneddol
ddwyieithog. Dylai fod gan yr holl blant a phobl ifanc y cyfle

i ddysgu'r iaith a'i defnyddio mewn amrywiaeth o sefylifaoedd,
gan gynnwys y cartref.

Mae'n bwysig sylweddoli nad Saesneg a Chymraeg yw unig ieithoedd
Cymru. Mae Cymru bellach yn gartref i nifer o ddiwylliannau a
ieithoedd gwahanol, ac mae'r cyfan yn cyfrannu i gyfoeth diwylliannol
Cymru. Mae angen i wasanaethau sy'n cefnogi teuluoedd ystyried

y gwahaniaethau diwylliannol a'r amrywiaeth ieithyddol. Mae hefyd
angen iddynt ystyried rhieni sydd ag anghenion cyfathrebu penodol
(e.e. dehonglwyr iaith arwyddion) neu rieni sydd angen mathau eraill
o gefnogaeth.




2. CEFNOGAETH WEDI'l THARGEDU
O DAN CYMORTH

2.1 Mae Cymorth - Y Gronfa Gymorth i Blant a Phobl Ifanc -
yn canolbwyntio ar ardaloedd difreintiedig, ac yn rhoi cefnogaeth
wedi'i thargedu o fewn cyd-destun darpariaeth gyffredinol.
Gweinyddir y cyllid drwy Bartneriaethau Plant a Phobl Ifanc
o fewn pob ardal awdurdod lleol. Mae'r Partneriaethau'n cynnwys
cynrychiolwyr o wasanaethau statudol fel Addysg, Gwasanaethau
Cymdeithasol a Gwasanaethau lechyd, ynghyd & chynrychiolwyr
o'r sector gwirfoddol ac annibynnol.

2.2 Mae partneriaethau'n cael eu cyfarwyddo i fuddsoddi canran isaf o'u
dyraniad i grwpiau oedran penodol, ac ar draws y chwe thema isod:

A.Cefnogi'r teulu

B. Gwella iechyd

C.Chwarae, hamdden a chyfoethogi

D.Ymrymuso, cyfranogi a dinasyddiaeth weithredol
E. Hyfforddi, mentora a gwybodaeth

F. Adeiladu darpariaeth gofal plant.

2.3 Thema cefnogi'r teulu yw'r thema allweddol ar gyfer darparu cymorth
gyda rhianta ac ariennir mwy na 200 o brosiectau cefnogi'r teulu
drwy'r thema hon. Ymhlith enghreifftiau o weithgarwch mae rhaglenni
rhianta, hyrwyddo dulliau amgen o gosbi plentyn yn hytrach na'i daro,
grwpiau rhieni a phlant bach, Home-Start, a grwpiau rhieni sengl.

2.4 Y gyllideb ar gyfer Cymorth yn 2005-06, gan gynnwys gofal
plant, yw £44.7m. Eglurwyd mewn canllawiau i bartneriaethau
a gyhoeddwyd ym mis Gorffennaf 2005 mai un o amcanion y cynllun
yw gwella gwasanaethau sy'n cynnig cymorth i rieni.

Canolfannau Integredig

2.5 Mae Llywodraeth y Cynulliad yn gweithio, mewn partneriaeth a'r
Gronfa Loteri Fawr, i greu o leiaf un ganolfan blant integredig ym
mhob ardal awdurdod lleol yng Nghymru. Mae £11 miliwn ar gael
o Gronfa'r Loteri Fawr i dalu tuag at gostau cyfalaf adeiladu'r
canolfannau hyn. Bwriedir y cyllid hwn i ategu cyllid Llywodraeth
y Cynulliad o dan Cymorth ac Addysg y Blynyddoedd Cynnar.
Bydd y canolfannau yn gyfle i ddod a gwasanaethau fel Cychwyn
Cadarn, addysg gynnar, gofal plant, chwarae, hyfforddiant, iechyd,
cefnogi'r teulu a chyfleoedd dysgu ynghyd mewn un rhwydwaith
integredig o wasanaethau. Mae canllawiau Cymorth yn egluro
bod canolfannau integredig yn lleoliadau delfrydol ar gyfer estyn
cefnogaeth i rieni.




Gofal Plant

2.6

2.7

2.8

2.9

Mae Llywodraeth y Cynulliad yn cydnabod pwysigrwydd gofal plant
ac mae'n cymryd camau i wella'r ddarpariaeth yng Nghymru er lles
plant, rhieni a chymunedau. Mae gofal plant yn fater sy'n effeithio
ar lawr o feysydd ac mae'n cyfrannu’n uningyrchol i amcanion
Llywodraeth y Cynulliad i gyflawni:

e Cychwyn gwell i blant

e Mwy o ddewisiadau bywyd i rieni

e Ffordd allan o dlodi

* Mwy o weithgarwch economaidd i gymdeithas, a

e Cymru sy'n decach ac yn fwy llewyrchus.

Sefydlwyd Gweithgor Gofal Plant ym mis lonawr 2004, i adeiladu ar
Weithgor Gofal Plant Llywodraeth y Cynulliad a'i datblygu ymhellach.
Cadeiriwyd y Gweithgor gan Dr Brian Gibbons AC, y Gweinidog dros
lechyd a Gwasanaethau Cymdeithasol bellach, ac roedd yn cynnwys
partneriaid o'r sector statudol, gwirfoddol a phreifat. Cyhoeddwyd
adroddiad interim y Gweithgor Gofal Plant ar gyfer ymgynghoriad
cyhoeddus ym mis Gorffennaf 2004, a rhoddwyd ystyriaeth

i ganlyniadau'r ymgynghoriad hwn wrth lunio adroddiad terfynol

y Gweithgor, a gyhoeddwyd ym mis Chwefror 2005. Gwnaed 77

o argymhellion yn yr adroddiad, gan gynnwys cais i Lywodraeth

y Cynulliad gefnogi datblygiad gofal plant i bawb yng Nghymru.

Mae Llywodraeth y Cynulliad wedi datblygu cynllun llawn ar gyfer
gofal plant, gan roi ystyriaeth i argymhellion y Gweithgor Gofal Plant.
Lansiwyd yr ymateb hwn, Strategaeth Gofal Plant Cymru, ym mis
Tachwedd, gan adeiladu ar ein cyflawniadau tan y dyddiad hwnnw
o ran datblygu gofal plant yng Nghymru. Nod y Strategaeth yw cael
effaith arwyddocaol ar y ddarpariaeth o ofal plant yn y blynyddoedd
i ddod, gan gydnabod bod gofal plant yn dyngedfennol er mwyn
cyflawni polisiau Llywodraeth y Cynulliad ar gyfle cyfartal,

mynd i'r afael & thlodi ac anweithgarwch economaidd, a chefnogi'r
iaith Gymraeg. Bydd y Strategaeth yn cefnogi tri amcan yn fras,

i sicrhau bod:

e holl ofal plant yn cefnogi anghenion datblygu plant;

e gofal plant ar gael i bawb a'i fod yn fforddiadwy, gan alluogi
rhieni i hyfforddi neu weithio, ac felly godi lefelau gweithgarwch
economaidd;

e gofal plant yn galluogi rhieni i gael hyblygrwydd a dewis wrth
gydbwyso teulu, gwaith ac ymrwymiadau eraill, gan felly hybu
cydraddoldeb rhwng y rhywiau yn y gweithlu.

Mae Llywodraeth y Cynulliad eisoes yn datblygu dau fuddsoddiad
o bwys mewn gofal plant. Yn gyntaf, rydym wedi gwneud cais
llwyddiannus am £12.5 miliwn dros dair blynedd, gan ddechrau

yn Ebrill 2005, o dan Amcanion 1 a 3, at ddiben cynyddu cyfraniad




y Cronfeydd Strwythurol Ewropeaidd i ddarpariaeth gofal plant yng
Nghymru. Bydd y prosiect hwn, Genesis Cymru, yn helpu i ddarparu
cyngor, arweiniad, cefnogaeth a gofal plant i bobl sy’'n dymuno cael
cyfleoedd gwaith, hyfforddiant neu ddysgu. Prif amcan y prosiect

yw chwalu'r hyn sy'n rhwystro pobl rhag dod o hyd i waith a thrwy
hynny gynyddu gweithgarwch economaidd pobl yng Nghymru. Yn alil,
mae Llywodraeth y Cynulliad yn ymgynghori ar wahan ar fenter
newydd ar gyfer y Blynyddoedd Cynnar, ac mae wedi sicrhau bod
£50 miliwn ar gael yn ystod y ddwy flynedd 2006-07 a 2006-08.
Yny lle cyntaf bydd y cyllid hwn yn cael ei dargedu at y cymunedau
mwyaf difreintiedig yng Nghymru, gan gydnabod y dystiolaeth fod
plant mewn ardaloedd o amddifadedd lluosog yn dioddef o effeithiau
ychwanegol anfantais.

2.10 Mae Llywodraeth y Cynulliad eisoes wedi cyflawni ei ymrwymiad
i ddarparu lleoedd am ddim i blant tair blwydd oed ar gyfer addysg
y blynyddoedd cynnar. Bydd y rhaglen hon yn dechrau darparu gofal
plant rhan-amser am ddim o ansawdd uchel i blant dwy flwydd oed,
fel rhan o offrwm integredig ym mhob cymuned darged. Bydd hefyd
yn cynnwys lefel uchel o ymweliadau iechyd, cefnogaeth broffesiynol
i rieni, a chefnogaeth mwy dwys i blant sydd ag anghenion uwch
neu risgiau uwch. Bydd yr ardaloedd i'w targedu yn seiliedig ar
dalgylchoedd ysgolion.

Peilot Gofal Plant

2.11 Dywed rhieni unigol sy'n derbyn Cymhorthdal Incwm fod prinder
gofal plant fforddiadwy, hawdd ei gael yn rhwystr sylweddol i weithio.
Diben y peilot yw profi'r honiad hwn drwy ddarparu'r gofal plant
y mae rhieni unigol ei angen er mwyn cael gwaith. Mae'r Adran
Gwaith a Phensiynau wedi sicrhau bod cyllid o tua £529,000 ar gael
i Gymru ar gyfer y prosiect hwn. Bydd y peilot ar gyfer rhieni unigol
yn cael ei gynnal mewn ysgolion yn Nhor-faen am 18 mis ac fe'i
lansiwyd ym mis Medi 2004.




3. GWASANAETHAU GWYBODAETH A CHYNGOR

3.1 Roedd yn eglur o'r ymgynghoriad ar y drafft o'r Cynllun Gweithredu
Rhianta fod rhieni a gofalwyr yn gwerthfawrogi cyngor a chefnogaeth
o ansawdd dda sy'n ymateb i'w hanghenion ac sydd ar gael
yn hawdd.

Llinell gymorth Ffon

3.2 Yn Lloegr, mae llinell gymorth 24 awr ar gael i rieni a elwir yn
Parentline Plus. Fe'i hariennir ar hyn o bryd gan yr Adran Addysg
a Sgiliau i weithredu yn Lloegr yn unig. Fodd bynnag, ar hyn o
bryd mae 11% o'r galwadau i Parentline Plus yn dod o Gymru -
canran uchel iawn o ystyried maint cymharol Cymru. Nid oes llinell
gymorth am ddim ar gael i rieni yn yr iaith Gymraeg ar hyn o bryd.
Mae'r Cynllun Gweithredu hwn yn gyfle i dynnu sylw at y bylchau
hyn, a sefydlu llinell gymorth ddwyieithog sy'n mynd i'r afael ag
anghenion rhieni a gofalwyr plant a phobl ifanc yng Nghymru.

3.3 Byddwn yn datblygu llinell gymorth ddwyieithog genedlaethol i rieni
yng Nghymru. Rydym yn edrych ar amrywiol opsiynau cyflwyno'r
gwasanaeth hwn, a bydd penderfyniad terfynol ar y ffordd ymlaen
yn cael ei wneud erbyn diwedd 2005.

3.4 Mewn rhai ardaloedd o Gymru mae asiantaethau lleol eisoes wedi
sefydlu eu gwasanaethau gwybodaeth neu gefnogaeth eu hunain
i rieni. Un enghraifft o hyn yw'r gwasanaeth cymorth ffén dwyieithog
a ddarperir gan Brosiect Teuluoedd Conwy, gyda chymorth Cymorth,
Tim Troseddau leuenctid Conwy Sir Ddinbych, ac NCH Cymru.
Ar hyn o bryd mae'r gwasanaeth hwn yn cynnig cefnogaeth i rieni
a gofalwyr sydd wedi'u cyfeirio ato gan asiantaethau eraill, ac mae'r
rhestr aros yn hir. Roedd yr adborth a gafwyd o'r ymgynghoriad yn
pwysleisio bod angen cysylltu unrhyw linell gymorth ffén genedlaethol
a gwasanaethau lleol. Teimlwyd bod y gallu i roi'r cyngor diweddaraf
i rieni a gofalwyr am yr hyn sydd ar gael yn eu hardal leol, a'u cyfeirio
i ffynonellau lleol o gymorth yn hanfodol i lIwyddiant y llinell
gymorth ffon.

3.5 Wrth ddatblygu ein hargymbhellion ar gyfer llinell gymorth ffon
genedlaethol, byddwn yn ystyried y mentrau lleol hyn, ac yn
sicrhau bod cysylltiadau clir & gwasanaethau lleol, gan gynnwys
Gwasanaethau Gwybodaeth Plant.

Gwasanaethau Gwybodaeth Plant

3.6 Mae'n ddyletswydd statudol ar bob awdurdod addysg lleol yng
Nghymru i ddarparu gwasanaeth gwybodaeth gofal plant.
Defnyddir y term “Gwasanaeth Gwybodaeth i Blant” yn fwy
cyffredinol gan y dylid nodi gwybodaeth am ddarparu gofal plant
yng nghyd-destun gwybodaeth am wasanaethau eraill i blant,
pobl ifanc a rhieni.




3.7

3.8

3.9

3.10

Roedd canllawiau cynllunio Cymorth yn cyfarwyddo partneriaethau

i ffurfio Gwasanaeth Gwybodaeth i Blant erbyn Hydref 2004.
Datblygwyd y gwasanaethau hyn i ddarparu gwybodaeth

o ansawdd uchel i rieni ar ofal plant, addysg y blynyddoedd cynnar
a materion cysylltiedig. Cyhoeddodd Llywodraeth y Cynulliad saith

o safonau gofynnol ar gyfer Gwasanaethau Gwybodaeth i Blant,

gan gynnwys safon strategaeth farchnata a chyhoeddusrwydd y dylai
pob Gwasanaeth Gwybodaeth i Blant (CIS) geisio ei chyrraedd.
Dyfarnwyd contract tair blynedd i'r Gymdeithas Genedlaethol
Gwasanaethau Gwybodaeth i Blant (NACIS) i gefnogi CIS yn ei
ymdrechion i gyrraedd y safonau gofynnol hyn erbyn Hydref 2004.
Bydd NACIS yn cynnig cefnogaeth a chyngor ymgynghorol un i un
i'r CIS hynny na Iwyddodd i fodloni'r dyddiad cau yn Hydref 2004,
i'w helpu i gyrraedd y safonau gofynnol o fewn yr amserlen a drafodir.

Mabwysiadwyd y Cenadwri dilynol a luniwyd gan NACIS gan y CIS
yng Nghymru:

“Children’s Information Services will provide quality, accessible and
impartial information and guidance on the full range of childcare
services, resources and issues led by the needs of children and their
families, carers, employers, professionals and local and national
government and their agencies”.

Dyma'r mathau o wybodaeth y gallai'r Gwasanaeth Gwybodaeth
i Blant eu darparu:

e Gofal plant a materion eraill sy'n ymwneud a phlant fel bwlio,
amddiffyn plant ac ymddygiad plant;

e Rhianta;
e Gweithgareddau hamdden, gwasanaethau addysg a llyfrgelloedd,;

e Gwasanaethau iechyd, gan gynnwys gwybodaeth am salwch
a chyflyrau plant a gwasanaethau cymdeithasol;

e Anghenion arbennig, gan gynnwys grwpiau cefnogi i blant ag
anghenion arbennig/anableddau;

e Cyrsiau hyfforddi i weithwyr gofal plant;

e Cydbwysedd Bywyd a Gwaith, gan gynnwys deddfwriaeth sy'n
effeithio ar gydbwysedd bywyd a gwaith;

e Ffynonellau cyllid ar gyfer rhieni a darparwyr gofal plant;

e Llinellau cymorth cenedlaethol a lleol i rieni;

e Sefydliadau plant cenedlaethol a lleol.

Mae'r potensial gan y Gwasanaethau Gwybodaeth i Blant i gefnogi
nifer o'r mentrau a argymhellwyd yn y Cynllun Gweithredu hwn.

Er enghraifft, gellid datblygu a chynnal cronfeydd data o wasanaethau
cefnogi rhieni lleol, y gallai'r llinell gymorth ffén eu galw er mwyn
cyfeirio rhieni a gofalwyr at ffynonellau lleol o gyngor a chefnogaeth.
Gallent fod yn ffynhonnell ar gyfer dosbarthu llyfrynnau a deunydd
hyrwyddol arall i rieni. Maent yn cysylltu a datblygiad canolfannau



integredig, a gallent ein helpu ni i ddatblygu pwyntiau gwybodaeth
peilot i rieni yn y canolfannau hyn ac mewn ysgolion. Yn fwy
cyffredinol, drwy allgymorth mewn ysgolion ac yn y gymuned,
gallent helpu i adeiladu cysylltiadau gwell rhwng rhieni ac ysgolion.
Rydym yn sylweddoli, fodd bynnag, fod llawer o'r CIS yn eu cyfnod
cynnar, ac y bydd angen gwaith pellach i ddatblygu eu seilwaith os
ydynt i helpu i weithredu'r agenda hon. Byddwn yn parhau i weithio
gydag awdurdodau lleol a chyda NACIS ar ddatblygu capasiti'r CIS
yng Nghymru.

Llyfrynnau i Rieni

3.11 Mae Llywodraeth Cynulliad Cymru yn sicrhau bod yr adnoddau
canlynol ar gael i rieni newyddd:

* Mae Naw Mis a Mwy yn llawlyfr sydd wedi'i ddatblygu'n
genedlaethol. Mae'n cynnig cyngor a gwybodaeth ar sail tystiolaeth
am genhedliad, beichiogrwydd, gofal cynenedigol, llafur a geni,
popeth sydd ei angen i ofalu am y babi newydd, iechyd mam
a'i babi, a hawliau a budd-daliadau. Mae Llywodraeth Cynulliad
Cymru yn diweddaru'r llyfr yn rheolaidd er mwyn adlewyrchu
arferion sy'n cael eu hargymell ar hyn o bryd ac mae bydwragedd
yn ei gynnig i bob menyw yn rhad ac am ddim ar ddechrau eu
beichiogrwydd.

* Mae Y Blynyddoedd Cyntaf yn gyhoeddiad sy'n ategu Naw Mis
a Mwy a chaiff hwn hefyd ei roi'n rhad ac am ddim i bob mam
newydd yng Nghymru, fel rheol gan eu hymwelydd iechyd.
Mae'n cynnwys gwybodaeth am yr wythnosau cyntaf gyda babi
newydd; twf a datblygiad; dysgu a chwarae; arferion ac ymddygiad,;
bwydo eich plentyn; salwch a damweiniau; iechyd y fam;
gwasanaethau, hawliau a budd-daliadau. Bydd Y Blynyddoedd
Cyntaf ar gael o Wanwyn 2005.

3.12 Damweiniau sy'n achosi'r rhan fwyaf o farwolaethau ymysg plant
rhwng 1 a 5 oed. Mae Pennod 6 o Y Blynyddoedd Cynnar yn
delio & damweiniau a salwch sy'n gyffredin mewn plentyndod,
y ffyrdd gorau i'w hosgoi, a'r camau i'w cymryd mewn argyfwng.
Mae'n cynnwys rhestr wirio diogelwch i rieni, a chyngor ynghylch
ble i fynd am gyngor a gwybodaeth bellach. Mae dulliau arloesol
o sut i ymdrin ag osgoi damweiniau hefyd yn cael eu datblygu ar
lefel leol. Er enghraifft, mae Tim Datblygu lechyd Cychwyn Cadarn
yn Abertawe wedi datblygu mat bwrdd “How Safe is your Jungle”
i rieni. Mae'r mat bwrdd ar gael yng ngwahanol ieithoedd y gymuned,
ac maent yn cael eu dosbarthu fel mater o drefn gan ymwelwyr
iechyd a gweithwyr proffesiynol eraill yn y gymuned ac mewn ysbytai,
er mwyn ysgogi trafodaeth a rhieni ynghylch diogelwch a goruchwylio
mewn perthynas ag oedran neu gam datblygiad eu plentyn.




3.13

3.14

3.15

3.16

3.17

Yn 2003/04, bu Llywodraeth y Cynulliad yn gweithio gyda Sefydliad
Cenedlaethol y Teulu a Magu Plant a Plant yng Nghymru i ddatblygu
a threialu dau lyfryn atodol i rieni:

e O Amser Brecwast i Amser Gwely - cyngor i rieni ar ymdopi
a sefyllfaoedd yn ystod y dydd fel amser bwyd a chael plant ifanc
yn barod ar gyfer mynd i'r gwely.

* Ymddygiad dros Ben Llestri mewn Plant dan Ddeg -
cyngor i rieni ar pam fod plant yn ymddwyn fel y maent,
a sut i ddelio ag ymddygiad anodd.

Dosbarthwyd y llyfrynnau mewn tair ardal beilot yng Nghymru,

a darparwyd adroddiad gwerthuso gan Blant yng Nghymru.
Dangosodd hwn fod y llyfrynnau wedi cael derbyniad da iawn gan
rieni. Byddwn yn sicrhau bod y llyfrynnau O Amser Brecwast i Amser
Gwely a Ymddygiad dros Ben Llestri ar gael ym mhob rhan o Gymru
erbyn diwedd Mawrth 2006.

Bydd Llywodraeth y Cynulliad hefyd yn datblygu llyfryn i rieni yn
2006-07 ar ddulliau amgen o gosbi plentyn yn hytrach na'i daro,
yn unol &'n hymrwymiad i weithio tuag at gael gwared ar gosbi
corfforol drwy ddylanwadu ar agweddau ac ymddygiad rhieni

ac eraill sy’'n gofalu am blant. Bydd y llyfryn yn cael ei ddosbarthu
gan ymwelwyr iechyd i'r holl rieni newydd fel atodiad

i Y Blynyddoedd Cyntaf.

Un maes y gall rhieni ei chael hi'n arbennig o anodd ei drafod &'u
plant yw rhyw a chydberthynas. Mewn gwledydd fel yr Iseldiroedd,
lle mae rhieni a'r gymdeithas ehangach yn teimlo'n gyfforddus wrth
drafod y pwnc gyda phlant o oedran cynnar, mae'r canlyniadau o ran
iechyd rhywiol yn well i bobl ifanc. Amcangyfrifir fod y cyfartaledd
oedran ar gyfer cael cyfathrach rywiol am y tro cyntaf flwyddyn yn
ddiweddarach yn yr Iseldiroedd o'i gymharu &'u DU ac mae cyfraddau
beichiogrwydd yn is o lawer ymysg yr ardddegau. Dangosodd yr
adborth o'r ymgynghoriad gefnogaeth i lyfryn a fyddai'n rhoi
canllawiau i helpu rhieni siarad a'u plant am ryw a chydberthynas.
Erbyn diwedd Mawrth 2008 bydd Llywodraeth y Cynulliad yn
cynhyrchu ac yn dosbarthu llyfryn ar siarad & phlant a phobl ifanc
am ryw a chydberthynas.

Bydd Llywodraeth y Cynulliad yn datblygu ac yn dosbarthu cyfres
o lyfrynnau i'r holl rieni newydd yng Nghymru, fel atodiadau i Naw
Mis a Mwy a Y Blynyddoedd Cyntaf.



4. HYRWYDDO RHIANTA POSITIF

4.1 Mae nifer o fentrau'n cael eu cefnogi, neu'n cael eu datblygu,
gan Lywodraeth y Cynulliad, sy'n cefnogi datblygiad rhianta positif
yng Nghymru.

Grant Trefniadol i Blant a Theuluoedd

4.2 Mae'r cynllun grant hwn yn cefnogi prosiectau cenedlaethol sy'n
datblygu capasiti'r sector gwirfoddol i gefnogi plant a phobl ifanc,
eu rhieni a'u teuluoedd. Mae tri o'r prosiectau hyn yn ymwneud
yn uniongyrchol & hyrwyddo rhianta positif yng Nghymru.

Prosiect Datblygu Rhianta

4.3 Mae'r Prosiect Rhianta yn fenter ar y cyd rhwng Plant yng
Nghymru a'r Sefydliad Teuluoedd a Rhianta Cenedlaethol. Ei nod
yw datblygu rhwydweithiau a fydd, gobeithio, yn cefnogi rhianta
gwell yng Nghymru. Rhan o'r gwaith yw cefnogi ymhellach
ddatblygiad Fforwm Magu Plant, rhwydwaith Cymru gyfan ar gyfer
asiantaethau proffesiynol, gwirfoddol ac eraill sy'n ymwneud a
darparu gwasanaethau cefnogi rhianta. Darn o waith arwyddocaol
yn ddiweddar oedd datblygu a dosbarthu taflenni gwybodaeth i rieni
mewn tair ardal beilot.

Prosiect Datblygu Tadolaeth

4.4 Dechreuodd prosiect Tadolaeth Cymru ym mis Medi 2004, ac fe'i
rheolir gan Plant yng Nghymru a Fathers Direct. Ei nod yw hyrwyddo
perthynas gref a phositif rhwng plant a'u tadau neu/a gofalwyr
gwryw eraill, a pharatoi bechgyn a merched am rél ofalu ar y cyd
yn y dyfodol. Bydd y prosiect yn gweithio'n agos gyda Llywodraeth
y Cynulliad ac asiantaethau eraill i godi proffil tadolaeth gan hybu
cynnwys tadau mewn gwasanaethau cyhoeddus, a bydd yn sefydlu
rhwydwaith o weithwyr proffesiynol sy'n gweithio'n benodol gyda
thadau a gofalwyr gwryw.

‘Sdim Curo Plant!

4.5 Cynghrair o sefydliadau ac unigolion ar draws y DU yw ‘Sdim
Curo Plant! sydd wedi ymrwymo i ddiwygio'r gyfraith ar gosbi
plant yn gorfforol a hyrwyddo dulliau positif amgen i ddisgyblu
corfforol. Mae Llywodraeth y Cynulliad yn ariannu ‘Sdim Curo
Plant! yng Nghymru am dair blynedd o 2004-05, fel rhan o'i
hymrwymiad i hyrwyddo ymagweddau positif, di-drais tuag at rianta.
Byddwn yn gweithio gyda 'Sdim Curo Plant! yn ystod 2006-07
i ddatblygu a dosbarthu llyfryn ar ddulliau amgen o gosbi plentyn
yn hytrach na'i daro.




Pontio'r Cenedlaethau

4.6

4.7

4.8

Ei nod yw “dod & chenedlaethau at ei gilydd mewn gweithgareddau
pwrpasol sydd o les i'r ddwy genhedlaeth ac sy'n hybu mwy

o ddealltwriaeth a pharch rhwng y cenedlaethau ac yn helpu

i adeiladu cymunedau mwy cydlynus.” (Canolfan Ymarfer rhwng
Cenedlaethau Cymru).

Fel rhan o'r Strategaeth ar gyfer Pobl Hyn yng Nghymru rydym
wedi darparu cyllid i ddatblygu a gweithredu strategaeth i bontio'r
cenedlaethau yng Nghymru a sefydlu Canolfan Ymarfer rhwng
Cenedlaethau Cymru. Sefydlwyd y Ganolfan, un o fentrau

Sefydliad Beth Johnson, sy'n cael ei gweinyddu a'i chynnal gan
Brifysgol Morgannwg, ym mis Mai 2004. Ei nod yw cefnogi'r gwaith
o ddatblygu pontio'r cenedlaethau ledled Cymru drwy:

e Cefnogi pawb sy'n ymwneud a phontio'r cenedlaethau;
e Datblygu'r ddealltwriaeth o bontio'r cenedlaethau a'i fanteision;

e Dylanwadu ar y rhai sy'n gwneud penderfyniadau i ymgorffori
mentrau pontio'r cenedlaethau fel rhan o'u polisiau a'u
canllawiau ariannu.

Mae'r Ganolfan wedi sefydlu rhwydwaith o sefydliadau ac

unigolion sydd wedi ymrwymo i bontio'r cenedlaethau. Mae Sefydliad
Beth Johnson hefyd yn cyhoeddi canllawiau ymarfer ar ddatblygu
gwaith sy'n pontio'r cenedlaethau ac yn rhoi dealltwriaeth well

i wahanol genedlaethau o anghenion, dymuniadau a dyheadau

ei gilydd.

Teidiau a neiniau

4.9

4.10

Mae teidiau a neiniau bob amser wedi chwarae r6l arwyddocaol wrth
gefnogi rhieni'n magu eu plant. Mae teidiau a neiniau'n chwarae rol
bwysig yn gynyddol yng nghydbwysedd bywyd a gwaith eu plant a'u
hwyrion a'u hwyresau. Yn 6l Sefydliad Beth Johnson amcangyfrifir fod
tua 86% o deidiau a neiniau yn darparu rhyw ffurf ar ofal plant am
ddim, ond yn aml nid yw'r cyfraniad hwn yn cael ei gydnabod na'i
weld. Mae hefyd yn rhoi pwysau ar y teidiau a'r neiniau eu hunain.
Ychwanegir at y pwysau ar deidiau a neiniau gan effaith ysgariad a
theuluoedd yn chwalu. Mae materion yn codi hefyd ynghylch rol llys-
deidiau a llys-neiniau.

Mae Is-bwyllgor Cabinet Llywodraeth y Cynulliad ar Bobl Hyn

wedi gofyn am waith pellach ar rél teidiau a neiniau a phobl hyn

fel gofalwyr plant a phobl ifanc. Byddai hyn yn cysylltu Strategaeth
Llywodraeth y Cynulliad i Bobl Hyn, &'r Cynllun Gweithredu Rhianta.
Fel cam cyntaf, ariannodd Llywodraeth y Cynulliad Sefydliad

Beth Johnson i gynnal astudiaeth gwmpasu ar y ddealltwriaeth a'r
wybodaeth gyfredol am deidiau a neiniau a'u r6l mewn cymdeithas
er mwyn sefydlu dealltwriaeth sylfaenol i adeiladu arni yn y dyfodol.
Cwblhawyd yr astudiaeth ym mis Mawrth 2005.



4.11 Byddwn yn sefydlu Gweithgor ym mis Rhagfyr 2005 i ystyried
adrodddiad Sefydliad Beth Johnson ac yn argymell amlinelliad
o Raglen Weithredu ar gyfer Llywodraeth y Cynulliad, awdurdodau
statudol a'r sector gwirfoddol, gan gynnwys rhannu arferion da a
dulliau da o weithredu. Bydd camau dilynol yn cael eu hymgorffori
yn nhrydedd flwyddyn y Cynllun Gweithredu Rhianta (2007-08),
sy'n gysylltiedig & Cham 2 y Strategaeth ar gyfer Pobl Hyn.

4.12 Cylch gwaith y Gweithgor fydd:

e Adolygu a chynghori ar y goblygiadau a nodir yn adrodddiad
Sefydliad Beth Johnson, ‘Grandparents in Wales: A Baseline
Document’;

e Rhoi cyngor ar ddatblygu fframwaith polisi ar gyfer neiniau a
theidiau yng Nghymru, yng nghyd-destun y Cynllun Gweithredu
Rhianta a'r Strategaeth ar gyfer Pobl Hyn yng Nghymru;

e Argymell amlinelliad o Raglen Weithredu ar gyfer Llywodraeth
y Cynulliad, awdurdodau statudol a'r sector gwirfoddol,
gan gynnwys rhannu arferion da a dulliau da o weithredu; a,

e Llunio adroddiad byr gydag argymhellion erbyn diwedd Mai 2006.

Rhaglenni Hyfforddiant ac Addysg i Rieni ar gyfer Plant
ag Anhwylderau Ymddygiad

4.13 Mae'r Adran lechyd a Llywodraeth Cynulliad Cymru wedi gofyn i'r
Sefydliad Cenedlaethol Dros Ragoriaeth Glinigol (NICE) a'r Sefydliad
Gofal Cymdeithasol Er Rhagoriaeth (SCIE) gynnal gwerthusiad o
raglenni hyfforddiant ac addysg i rieni ar gyfer plant ag anhwylderau
ymddygiad, a darparu canllawiau ar eu defnyddio i'r GIG yng
Nghymru a Lloegr. Cyhoeddwyd argymhellion cychwynnol y Pwyllgor
Gwerthuso ar ddefnyddio'r rhaglenni hyn ar gyfer ymgynghoriad ym
mis Medi - Hydref 2005. Mae'n bosibl y caiff gwerthusiad terfynol
y Pwyllgor ei ddefnyddio gan NICE a SCIE fel sail i ganllawiau ar
ddefnyddio’r rhaglenni hyn.

4.14 Nododd yr argymhellion cychwynnol feini prawf i werthuso rhaglenni
hyfforddiant ac addysg effeithiol i rieni, yn seiliedig ar grwpiau,
ar gyfer trin plant ag anhwylderau ymddygiad, a hefyd argymhellwyd
y dylai darparwyr sicrhau bod y seilwaith yn ei le a'r gefnogaeth
ar gael i alluogi rhieni a all ei chael hi'n anodd i fanteisio ar y
rhaglenni hyn.

Rhaglen Rianta Webster-Stratton

4.15 Drwy Cymorth, ac yn arbennig drwy Cychwyn Cadarn, rydym yn
ceisio annog darpariaeth o raglenni i gynnig cefnogaeth i rieni a helpu
i reoli problemau ymddygiad plant. Mae ystod o raglenni eisoes yn
bodoli, gan gynnwys Cyrsiau Incredible Years Webster-Stratton ac
Ysgolion Deinosor. Gall rhaglenni o'r math hwn fod yn werthfawr
i weithwyr proffesiynol (therapyddion ac addysgwyr rhieni ym




meysydd seicoleg, gwaith cymdeithasol, addysg, nyrsio a seiciatreg)
sy'n gweithio gyda theuluoedd plant ifanc & phroblemau ymddygiad,
a gallant helpu i adeiladu cysylltiadau defnyddiol rhwng teuluoedd
ac ysgolion.

4.16 Mae rhaglenni rhianta y Blynyddoedd Anhygoel i blant & phroblemau
ymddygiad a phroblemau cysylltiedig wedi'u gwerthuso'n drwyadl|
ers iddynt gael eu datblygu gyntaf 25 mlynedd yn 6l. Mae prosiectau
Cychwyn Cadarn ledled Gogledd Cymru wedi bod yn cyflwyno
Rhaglen Rianta y Blynyddoedd Anhygoel Webster-Stratton fel rhan
o'u gwasanaethau i deuluoedd am nifer o flynyddoedd. Mae rhai
canolfannau'n gweithio gyda phlant & phroblemau ymddygiad
sydd wedi'u hatgyfeirio, eu teuluoedd a'u hathrawon. Mae eraill yn
gweithio gyda dosbarthiadau cyfan o blant ifanc, mewn mentrau
ymyrraeth gynnar ataliol, i ddysgu sgiliau cymdeithasol, cyfeillgarwch
a datrys problemau iddynt, ac i wella eu hyder. Mae'r rhaglenni'n
galluogi rhieni a gweithwyr proffesiynol i wella'r modd y maent
yn cyfathrebu a phlant, ac yn galluogi plant mor ifanc a dwy oed
i adnabod emosiynau plant eraill ac i ddelio'n synhwyrol ac yn
effeithiol & sefyllfaoedd cymdeithasol.

4.17 Datblygwyd cwrs ar Wella Sgiliau Rhianta ac mae'n cael ei gynnig
i ystod o staff sy'n gweithio gyda phlant a theuluoedd, gan gynnwys
arbenigwyr mewn iechyd meddwl! plant, nyrsys ysgol, ymwelwyr
iechyd a gweithwyr cymdeithasol.

4.18 Mae'r rhaglenni'r Blynyddoedd Anhygoel yn cael eu hymchwilio a'u
hyrwyddo gan Incredible Years Cymru: Canolfan Cymru ar gyfer
Hyrwyddo Rhaglen y Blynyddoedd Cynnar, sydd wedi'i lleoli ym
Mhrifysgol Cymru Bangor. Mae'r Ganolfan wedi bod yn gwerthuso
rhaglenni rhianta Webster-Stratton mewn canolfannau Cychwyn
Cadarn ledled Gogledd Cymru yn ystod y ddwy flynedd diwethaf.
Mae'r canlyniadau'n dangos bod ymddygiad anodd plant wedi mynd
yn llai dwys ac yn llai o broblem i'r rhieni hynny a fynychodd y rhaglen
rianta. Bwriedir cynnal rhagor o ymchwil i effeithiolrwydd hirdymor
y rhaglen. Rydym am annog pobl i gymryd rhan mewn rhaglenni sy'n
seiliedig ar dystiolaeth fel y rhain ym mhob rhan o Gymru.

4.19 Yn 2006-07, byddwn yn ariannu rhaglen hyfforddi yng Ngholeg
Prifysgol Bangor i ehangu sgop rhaglenni'r Blynyddoedd
Cynnar, gan gefnogi datblygiad rhaglenni rhianta ledled Cymru.
Byddwn hefyd yn comisiynu SCIE (Y Sefydliad Gofal Cymdeithasol
er Rhagoriaeth) i gyflwyno gwybodaeth am raglenni eraill sy'n
seiliedig ar dystiolaeth a ddefnyddir yng Nghymru ac a all lywio
penderfyniadau ar fuddsoddi yn y dyfodol.




laith Pawb

4.20

Mae Llywodraeth y Cynulliad o'r farn y dylai pob plentyn a pherson
ifanc gael y cyfle i ddysgu'r iaith Gymraeg a'i defnyddio mewn
amrywiaeth o sefyllfaocedd, gan gynnwys y cartref. Mae'r mentrau

i gefnogi hyn wedi'u nodi yn ein strategaeth iaith Gymraeg

(laith Pawb). Mae gan ddwy fenter yn arbennig gysylltiad a rhianta.
Mae'r ddwy fenter yn cael eu cyllido gan Lywodraeth y Cynulliad
drwy Fwrdd yr laith Gymraeg.

e Nod prosiect “Twf" (Trosglwyddo'r Gymraeg mewn Teuluoedd)
yw annog a chefnogi rhieni newydd i siarad Cymraeg a'u plant.
Mae'r pwyslais ar deuluoedd sydd & dim ond un rhiant yn siarad
Cymraeg, ac mae Twf yn cynnig cyngor ymarferol i'w helpu
i gyflawni hyn.

* Nod “Cylchoedd Ti a Fi" (sy'n cael eu rhedeg gan y Mudiad
Ysgolion Meithrin) yw cynnig cyfle i rieni a gofalwyr fwynhau
chwarae gyda'u plant a chymdeithasu mewn awyrgylch Gymreig
anffurfiol. Mae'n darparu gweithgareddau sy'n hybu datblygiad
plant o'u geni hyd oedran ysgol, a chyfle i rieni gefnogi ei gilydd
a thrafod materion fel iechyd, diogelwch a datblygiad plentyn.

Cymunedau yn Gyntaf a Rhianta

4.21

4.22

Mae Rhaglen Cymunedau yn Gyntaf Llywodraeth Cynulliad

Cymru sy'n targedu'r ardaloedd mwyaf difreintiedig ledled

Cymru wedi cefnogi rhieni drwy amrywiol ffyrdd. Er enghraifft,
gwnaed cyfraniadau ariannol ar gyfer darparu cyngor i rieni ar ystod
o faterion a rhoddwyd cefnogaeth i creches hefyd i alluogi rhieni

i ddilyn cymwysterau addysgol.

Er enghraifft, mae arian Cymunedau yn Gyntaf wedi cyfrannu

i gostau rhedeg Canolfan Deuluoedd Winchestown. Mae'r Ganolfan,
yn Nantyglo ym Mlaenau Gwent, yn dod ag amrywiol ffynonellau
cyllido at ei gilydd i gynnig ystod o wasanaethau a gweithgareddau,
gan gynnwys cyngor i deuluoedd, rhieni a phlant ar faterion allgdu
cymdeithasol. Hefyd, mae'r Ganolfan yn rhedeg grwpiau ar gyfer
teidiau a neiniau a gofalwyr, cyfleusterau creche i rieni sy'n cymryd
rhan mewn sesiynau ac yn darparu Gwasanaeth Gyrfaoedd a chyngor
ar gymorth cyffuriau a iechyd.




5.1

5.2

5.3

5.4

5.5

5.6

CODI PROFFIL WRTH GYNLLUNIO
PARTNERIAETHAU

Mae'r gwaith strategol o gynllunio gwasanaethau ar y cyd yn lleol

ar gyfer plant a phobl ifanc ar lefel strategol ac ar lefel gwasanaeth

yn cael ei oruchwylio gan Bartneriaeth Fframwaith Plant a Phobl

Ifanc, sy'n cyfuno'r gwaith a wneir gan y Bartneriaeth Plant leol

a'r Bartneriaeth Pobl Ifanc leol. Nod y Partneriaethau hyn yw sicrhau
bod y ddarpariaeth a'r canlyniadau ar gyfer plant yn cael eu gwella

a bod awdurdodau lleol, y GIG a chyrff sector cyhoeddus a gwirfoddol
eraill ym mhob ardal awdurdod lleol & rhan yn hyn. Maent hefyd yn
cynnwys plant a phobl ifanc, a chynrychiolwyr teuluoedd a gofalwyr,
yn eu trefniadau cynllunio.

Mae Llywodraeth y Cynulliad yn cymryd y cyfle a ddarperir gan
Ddeddf Plant 2004 i roi sylfaen statudol i'r Partneriaethau Fframwaith
a Phlant. Bydd hyn hefyd yn ffurfioli gofyniad i Bartneriaethau
Fframwaith gynhyrchu Cynlluniau strategol ar gyfer Plant a Phobl
Ifanc sy'n nodi amcanion a thargedau pennawd y cytunwyd arnynt
ar gyfer gwasanaethau'r holl bartneriaid sy'n delio & phlant a phobl
ifanc yn yr ardal leol. Bydd manylion y cynlluniau newydd yn cael eu
datblygu dros y flwyddyn i ddod a bydd canllawiau cynllunio yn cael
eu cyhoeddi i ddibenion ymgynghori yn ystod haf 2006. Bydd y
cynlluniau cyntaf yn ofynnol yn 2008.

Byddwn yn cryfhau cyfranogiad rhieni yn y broses gynllunio o haf
2006. Bydd Partneriaethau Fframwaith yn ofynnol er mwyn sicrhau
bod rhieni a gofalwyr yn cymryd rhan yn effeithiol yn y gwaith

o gynllunio gwasanaethau, er enghraifft drwy Rwydweithiau
Rhieni lleol.

Mae gan y rhan fwyaf o Bartneriaethau fecanweithiau yn eu lle eisoes
ar gyfer annog defnyddwyr gwasanaeth i gymryd rhan, yn arbennig
plant a phobl ifanc, yn hytrach na chyda rhieni neu ofalwyr. Mae nifer
eisoes wedi nodi cefnogaeth i rieni fel blaenoriaeth ac wedi sefydlu
Rhwydweithiau Rhieni neu fecanweithiau eraill i gael rhieni i gymryd
rhan yn effeithiol. Sefydlwyd y Rhwydwaith Rhieni cyntaf yn y DU
gan Gaerffili (gan ddefnyddio elfen cyfranogi y cyllid a gawsant gan
Cymorth). Mae rhwydweithiau'n cael eu sefydlu mewn ardaloedd
awdurdod lleol eraill fel Castell-nedd Port Talbot, sydd wedi cyflogi
gweithiwr datblygu'n benodol er mwyn hyrwyddo cynrychiolaeth

a chyfranogiad gan rieni.

Byddwn yn comisiynu gwaith ddechrau 2006 i lunio canllaw arfer
i Bartneriaethau ar gyfranogiad a grymuso rhieni.

Bydd y gwaith yn mapio camau a gymerir ar hyn o bryd i annog rhieni
i gymryd rhan, ac yn paratoi canllaw a fydd yn cynnwys:
e Egwyddorion a Nodau Sylfaenol;

e Safonau cyffredin ar gyfer cyfranogiad rhieni a nodweddion
allweddol rhwydweithiau;



5.7

5.8

5.9

Ffactorau i'w hystyried wrth gynllunio cyfranogiad rhieni;

Enghreifftiau o arferion da wrth sefydlu a rhedeg cysylltiadau
a Rhwydweithiau Rhieni;

Enghreifftiau o wahanol fodelau ar gyfer annog rhieni i gymryd
rhan; a,

Modelau gwerthuso - sut i fonitro a gwerthuso cyfranogiad rhieni.

Anogir partneriaethau i rannu arferion da a mabwysiadu safonau
cyffredin ar gyfer cyfranogiad rhieni.

Bydd gofyn i Bartneriaethau Fframwaith ystyried, fel rhan o'u
cynllunio, anghenion rhieni a gofalwyr a sut bydd asiantaethau

yn cydweithio er mwyn diwallu'r rhain, gan gynnwys y camau
allweddol perthnasol a nodir yn y Fframwaith Gwasanaeth
Cenedlaethol ar gyfer Plant, Pobl Ifanc a Gwasanaethau Mamolaeth.

Wrth ddatblygu'r agwedd hon ar eu cynllunio, awgrymir y dylai'r
Partneriaethau ystyried:

Cynnal arolwg o safbwyntiau rhieni a gofalwyr lleol ar y
gwasanaethau presennol a'r bylchau lle nad yw eu hanghenion
yn cael eu diwallu ar hyn o bryd.

Archwilio'r gwasanaethau presennol i rieni, gan gyfeirio at y
Safonau Galwedigaethol Cenedlaethol newydd i Weithio gyda
Theuluoedd, a ddatblygwyd yn ddiweddar i'w defnyddio ar hyd
alled y DU, ac a lansiwyd yng Nghaerdydd ar 21 Hydref 2005.

Cyfeirio at y Gwasanaeth Gwybodaeth i Blant fel ffocws ar gyfer
mapio a choladu gwybodaeth am wasanaethau sydd ar gael i rieni
yn lleol.

Anghenion rhieni a gofalwyr mewn amgylchiadau arbennig:
tadau, rhieni ifanc, rhieni plant anabl, o grwpiau duon

a lleiafrifoedd ethnig, Teithwyr a grwpiau eraill sydd wedi'u
hymyleiddio (sy'n gysylltiedig & safonau'r Fframwaith Gwasanaeth
Cenedlaethol).




6.2

ADDYSG AC YSGOLION

Mae rhieni yn bartneriaid allweddol yn addysg eu plant. Er mwyn
darparu addysg i blant a phobl ifanc sy'n briodol i'w hanghenion,
mae'n hanfodol bod ysgolion ac eraill yn trafod eu dulliau gweithredu
a'u cynlluniau gyda'r rhieni. Mae'n rhaid gwneud hyn yn gyffredinol

i ddarparu gwasanaethau deallus ond mae hefyd yn bwysig er mwyn
diwallu anghenion penodol disgyblion unigol.

Mae gwaith Adran Llywodraeth y Cynulliad ar gyfer Hyfforddiant ac
Addysg yn ymwneud & rhieni mewn nifer o ffyrdd. Mae'n hanfodol
ymgynghori a rhieni ynghylch datblygu a gweithredu polisi addysg.
Mae llawer o fentrau polisi sy'n ceisio cefnogi rhieni wrth iddynt helpu
eu plant cyn addysg ffurfiol ac yn ystod yr addysg honno, neu sy'n
ceisio cefnogi grwpiau rhieni penodol (ee rhieni plant ag anghenion
addysgol arbennig). Mae Llywodraeth y Cynulliad hefyd yn gyfrifol
am sefydlu fframwaith o ganllawiau statudol a chanllawiau eraill

i helpu ysgolion a darparwyr addysgol eraill yn eu gwaith gyda'r rhieni.

Strategaeth Genedlaethol Sgiliau Sylfaenol

6.3

6.4

Mae'r Strategaeth Sgiliau Sylfaenol yn cynnwys nifer o raglenni sydd
wedi'u hanelu at rieni, sydd i fod i'w hannog i helpu i ddatblygu
sgiliau iaith, llythrennedd a rhifedd eu plant. Y meysydd hyn yw:

- Llyfrau i Fabanod, sy'n rhoi bag llyfrau i rieni neu ofalwyr pob
plentyn sy'n cael ei eni yng Nghymru, i'w hannog i ddarllen i'r
plentyn neu ymuno a llyfrgell;

- laith a Chwarae, rhaglen chwe sesiwn i rieni plant 0-3 oed,
i'w helpu i chwarae mewn ffordd adeiladol gyda'u plant i ddatblygu
eu sgiliau iaith;

- rhaglen Rhifau a Chwarae (sydd wrthi'n cael ei datblygu ar hyn
o bryd);

- rhaglenni Llythrennedd Teuluoedd a Rhifedd Teuluoedd, sydd a'r
nod o gynorthwyo rhieni i ddatblygu eu sgiliau sylfaenol a'u hannog
i ddysgu ochr yn ochr &'u plant (fel rheol 3-7 oed).

Ar hyn o bryd mae'r Strategaeth Sgiliau Sylfaenol yn cael ei hadolygu,
yn dilyn gwerthusiad cynhwysfawr. Mae Adran Hyfforddiant

ac Addysg Llywodraeth y Cynulliad wedi ymgynghori ar gynnwys
Strategaeth ddiwygiedig, a gafodd ei lansio ym mis Rhagfyr 2004.
Argymbhellir cynnwys yr holl weithgareddau a restrir uchod yn y
strategaeth newydd ac nid ydym yn rhagweld unrhyw wrthwynebiad
ond ni wneir penderfyniadau am weithgareddau penodol ac arian
cysylltiedig nes ar 6l y cyfnod ymgynghori.



Y Cyfnod Sylfaen

6.5 Mae Cyfnod Sylfaen newydd yn cael ei dreialu yng Nghymru o fis
Medi 2004 ar gyfer pob plentyn 3-7 oed. Bydd hwn yn cyfuno'r
Blynyddoedd Cynnar presennol (3 i 5) a Chyfnod Allweddol 1y
Cwricwlwm Cenedlaethol. Mae'r Cyfnod Sylfaen yn rhoi pwyslais
mawr ar gydweithio'n agos a rhieni a gofalwyr i sicrhau bod pob
plentyn ifanc yn cael y dechrau gorau mewn bywyd.

Canllawiau statudol a chanllawiau eraill

6.6 Mae'r angen i ysgolion, Awdurdodau Addysg Lleol ac eraill sy'n
ymwneud ag addysg pobl ifanc i gydweithio & rhieni, yn cael
ei bwysleisio a'i egluro mewn llawer o'r dogfennau canllaw a
gyhoeddwyd gan Lywodraeth y Cynulliad. Yn ogystal & chydweithio
a rhieni disgyblion unigol, mae'r canllawiau yn pwysleisio'r ffaith y
dylai ysgolion gydweithio & rhieni yn gyffredinol er mwyn hyrwyddo'r
agweddau cymunedol ar yr ysgol a'u cynnwys wrth ddatblygu
polisiau ac arferion ysgolion. Rhoddir rhai enghreifftiau o ganllawiau
Llywodraeth y Cynulliad isod:

Canllawiau i Gyrfa Cymru ar strategaethau ar gyfer cynnwys rhieni

6.7 Mae canllawiau cynllunio Llywodraeth y Cynulliad ar gyfer cwmniau
Gyrfa Cymru yn gofyn iddynt nodi yn eu Cynlluniau Busnes eu
strategaeth ar gyfer cynnwys rhieni, er mwyn i'r broses o addysgu
a rhoi arweiniad ym maes gyrfaoedd fod mor effeithiol & phosibl.
Mae hyn yn cydnabod bod rhieni'n dylanwadu'n fawr ar ddewisiadau
addysgol a gyrfaol eu plant. Rydym yn ei gwneud yn ofynnol
i gwmniau o leiaf anfon llythyr at rieni neu warchodwyr cleientiaid
Cyfnod Allweddol 4, gan esbonio'n gyffredinol y gwasanaethau sydd
ar gael i'w plant, sut y gallant gefnogi eu plant yn eu gyrfa a chysylltu
a'r cynghorydd gyrfaoedd, a sut i gael rhagor o wybodaeth.

Canllawiau ar ymddygiad a phresenoldeb mewn ysgolion

6.8 Mae nodi problemau presenoldeb ac ymddygiad ac ymyrryd
yn gynnar yn hanfodol, yn ogystal & chynnwys rhieni cyn gynted
a phosibl. Lle mae presenoldeb disgybl unigol yn arbennig o wael,
mae'r canllawiau yn argymell bod ysgolion ac Awdurdodau Addysg
Lleol yn cydweithio & rhieni i ddatblygu cynllun gweithredu ac yn
darparu unrhyw gymorth ychwanegol sydd ei angen. Yn yr un
ffordd, lle bydd disgyblion yn ymddwyn yn amhriodol neu'n tarfu
ary dosbarth, neu lle ymddengys eu bod yn ymddieithrio oddi wrth
eu haddysg, dylai ysgolion drafod rhesymau posibl a ffyrdd o ddatrys
y problemau gyda'r rhieni cyn gynted a phosibl.




6.9 Ar hyn o bryd, fel rhan o'r Gronfa Ysgolion Gwell, mae Llywodraeth
y Cynulliad yn darparu tua £6m i Awdurdodau Addysg Lleol
(yn 2005-06) ar gyfer Cymorth Disgyblion. Gan fwyaf, mae hyn yn
cael ei ddefnyddio i ariannu prosiectau sy'n mynd i'r afael & materion
ymddygiad a phresenoldeb, sy'n aml yn golygu cydweithio a rhieni.
Mae hyn wedi'i ategu gan £500,000 arall y flwyddyn
(rhwng 2002-03 a 2004-05) i ariannu nifer o brosiectau peilot i fynd
i'r afael & phroblemau presenoldeb ac ymddygiad mewn ysgolion.
Ymbhlith y dulliau a ariennir gan y grant Trechu Dadrithiad mae dull
Webster-Stratton, sy'n golygu cydweithio & phlant ifanc a'u rhieni.
O 2005-06, bydd ffocws yr arian hwn ar brosiectau sy'n gweithio'n
uniongyrchol gyda rhieni.

Canllawiau ar Fynd i'r Afael a Bwlio

6.10 Ym mis Medi 2003 cyhoeddodd Llywodraeth y Cynulliad ganllawiau
i bob ysgol ac AALI ar ddelio & bwlio a'i atal. Mae Parchu Eraill yn
tynnu sylw at yr angen i sicrhau bod rhieni'n cael cyfle ar y cychwyn
i gymryd rhan yn y broses ymgynghori ar ddatblygu polisiau gwrth-
fwlio yn ogystal a delio ag achosion o fwlio - rhai honedig neu fel
arall. Mae'r canllawiau hefyd yn tynnu sylw at yr angen i hyfforddi
aelodau staff mewn ysgolion i ddelio & rhieni a all yn aml fod yn flin
bod eu plentyn yn cael ei fwlio. Mae atodiad i'r canllawiau yn rhoi
crynodeb i'r rhieni o'r hyn y dylid ei wneud os yw eu plentyn yn
cael ei fwlio ac yn rhoi manylion cyswillt ar gyfer mudiadau a all fod
o gymorth.

Canllawiau ar ar Orchmynion Rhianta a Chontractau Rhianta

6.11 Mae Contractau Rhianta yn arf arall i nodi a chanolbwyntio ar y
materion y tu 6l i absenoldeb neu gamymddwyn ac i ddatblygu
perthynas gynhyrchiol gyda rhieni a'r ysgol neu'r Awdurdod
Addysg Lleol i fynd i'r afael & hwy. Cyflwynwyd contractau
rhianta fel rhan o Ddeddf Ymddygiad Gwrthgymdeithasol 2003,
ynghyd & Gorchmynion Rhianta ar gyfer ymddygiad gwael
i ategu'r rheini a oedd eisoes yn bodoli ar gyfer triwantiaeth.
Cyhoeddwyd ymgynghoriad ar ddefnyddio'r ddwy ddarpariaeth
hon yng Nghymru ym mis Mai 2005.

Canllawiau i Awdurdodau Addysg Lleol ar dderbyn disgyblion i'r ysgol

6.12 Mae'r Cod Ymarfer ar dderbyn disgyblion i'r ysgol yn pwysleisio'r
angen i Awdurdodau Addysg Lleol ddatblygu trefniadau derbyn
disgyblion sy'n glir ac yn wrthrychol. Dylent hefyd gyhoeddi
gwybodaeth i rieni sy'n eu helpu i wneud dewisiadau addas
ynghylch ysgol a chwblhau'r gweithdrefnau ymgeisio angenrheidiol.
Yn ddiweddar mae'r Cynulliad wedi bod yn adolygu'r dogfennau sy'n
rhoi gwybodaeth am dderbyniadau ac yn cynnig cyngor i Awdurdodau




Addysg Lleol ar sut y gellid eu gwella. Mae Codau Ymarfer diwygiedig
hefyd wedi'u cynllunio.

ROl Cyrff Llywodraethu Ysgolion

6.13 Mae rhieni yn chwarae rél hanfodol wrth helpu eu plant i ddysgu.
Mae plant yn cyflawni mwy pan fydd ysgolion a rhieni yn cydweithio.
Gall rhieni helpu'n fwy effeithiol os byddant yn gwybod beth
mae'r ysgol yn ceisio'i gyflawni a sut y gallant gefnogi hynny orau.
Mae ysgolion yn cysylltu a rhieni mewn nifer o wahanol ffyrdd:

e Cytundebau rhwng y cartref a'r ysgol - mae'r rhain yn darparu
fframwaith ar gyfer datblygu partneriaeth o'r fath. O dan adrannau
110 ac 111 o Ddeddf Safonau a Fframwaith Ysgolion 1998,
mae'n ofynnol i ysgolion fabwysiadu cytundeb rhwng y cartref
a'r ysgol a datganiad rhieni. Mae canllawiau i ysgolion ar gyflwyno'r
cytundeb rhwng y cartref a'r ysgol yng Nghylchlythyr 27/99
y Swyddfa Gymreig;

e Rhieni-lywodraethwyr - mae'r rhain yn cael eu hethol i gynnwys
llais y rhieni ar gyrff llywodraethu ysgolion sydd a chyfrifoldeb dros
bennu ethos a pholisiau'r ysgol;

e Cynrychiolwyr rhieni-lywodraethwyr ar bwyllgorau craffu addysg
awdurdodau lleol - mae'r rhain yn cael eu hethol mewn ardal
Awdurdod Addysg Lleol i gynrychioli safbwyntiau rhieni ym
mhenderfyniadau'r Awdurdod Addysg Lleol am addysg;

e Gweithdrefnau Cwynion - o dan ddarpariaethau Deddf Addysg
2002, mae'n ofynnol i bob ysgol sefydlu gweithdrefn gwynion
a rhoi cyhoeddusrwydd i'r ffaith ei bod ar gael ymhlith rhieni
ac eraill. Mae ysgol sy'n mynd ati i hyrwyddo ei gweithdrefn
gwynion, yn cymryd ei chwynion o ddifrif ac yn penderfynu
arnynt yn unol &'i gweithdrefn, yn debygol o gysylltu'n fwy
effeithiol & rhieni drwy drosglwyddo'r neges bod pryderon
rhieni yn cael gwrandawiad ac y delir & hwy yn effeithiol.
Mae canllawiau i ysgolion ar ddelio & chwynion i'w gweld yng
Nghylchlythyr 03/2004 y Cynulliad;

e Cyfarfod Blynyddol y Llywodraethwyr gyda'r Rhieni -
mae'n ofynnol i bob ysgol a gynhelir gynnal cyfarfod blynyddol
gyda'r rhieni (ac eithrio mewn amgylchiadau penodol) i roi cyfle
i rieni drafod y ffordd y mae'r ysgol wedi bod yn cael ei rhedeg,
a'r ffordd y bydd yn cael ei rhedeg, ac unrhyw faterion eraill sy'n
ymwneud a threfniadaeth yr ysgol a'i pholisiau. Mae Llywodraeth
y Cynulliad yn ymwybodol mai ychydig iawn o rieni, os o gwbl,
sy'n dod i'r cyfarfodydd hyn. Serch hynny, mae'n ystyried bod y
cyfarfodydd hyn yn elfen bwysig yn atebolrwydd cyrff llywodraethu
i rieni a'r cysylltiad a'r rhieni. Anogir cyrff llywodraethu ysgolion
i fynd ati mewn ffordd arloesol i gynnal y cyfarfodydd hyn,
er enghraifft i ystyried yn ofalus eu hamseru neu eu cyfuno
ag achlysur neu gyfarfodydd rhieni arall er mwyn sicrhau bod mwy
o bobl yn dod.




Estyn

6.14 Mae gan Estyn (Swyddfa Prif Arolygydd Addysg a Hyfforddiant
Ei Mawrhydi yng Nghymru) hefyd rél bwysig i'w chwarae wrth lywio
polisi Llywodraeth y Cynulliad yn y maes hwn.

6.15 Mae adroddiadau arolygu ysgolion yn darparu adlewyrchiad
cyffredinol teg o'r ffordd y mae ysgolion unigol yn ymwneud a rhieni.
Mae cyfarfod gyda rhieni yn rhan annatod o'r gwaith o gasglu
tystiolaeth ar gyfer arolygiad ysgol. Mae'n ofynnol hefyd i ysgolion
roi crynodeb o'r adroddiad arolygu i rieni a gwarchodwyr, a gallant
weld yr adroddiad llawn os gwnant gais amdano.

6.16 Yn ogystal & hyn, fel rhan o'r Fframwaith Arolygu Cyffredin,
mae arolygwyr yn asesu:

e Sut mae'r tim rheoli ysgolion yn ceisio ac yn ystyried safbwyntiau
rhieni ac eraill wrth fonitro a gwella perfformiad.

e Ansawdd y gofal, y cymorth a'r canllawiau a ddarperir i ddisgyblion.
Byddai hyn yn cynnwys pa mor dda y mae'r ysgol yn gweithio
mewn partneriaeth a rhieni a gofalwyr wrth ofalu am ddisgyblion,
eu cefnogi a'u cyfarwyddo, a'r graddau y mae'r ddarpariaeth
yn ystyried safbwyntiau rhieni a gofalwyr.

e Sut mae athrawon dosbarth yn monitro cynnydd academaidd
disgyblion, eu hymddygiad, eu datblygiad personol a'u presenoldeb,
a thrafod y rhain yn rheolaidd gyda'r disgyblion a, lle y bo'n briodol,
eu rhieni.

e Sut mae'r ysgol yn ymwneud a rhieni pobl ifanc sydd ag Anghenion
Addysgol Arbennig (AAA) ac yn cydweithio & hwy, gan gynnwys
cymryd rhan mewn adolygiadau AAA.

6.17 Mae arolygwyr hefyd yn rhoi adroddiad ar fentrau, er enghraifft
cynlluniau darllen, sy'n cynnwys rhieni, yng nghyd-destun sut maent
yn cyfrannu at gyrhaeddiad disgyblion.

6.18 Byddwn yn parhau i gydweithio ag Awdurdodau Addysg Lleol
a chyrff llywodraethu ysgolion i annog rhieni i gymryd rhan
mewn ysgolion.

6.19 Byddwn yn hyrwyddo enghreifftiau o arfer da ac yn annog
awdurdodau i rannu syniadau arloesol. Eisoes mae nifer o brosiectau
dyfeisgar sy'n ceisio annog rhieni i gymryd mwy o ran yn addysg
eu plant. Er enghraifft, mae Blaenau Gwent wedi dyfeisio prosiect
Rhieni a Phlant Gyda'i Gilydd (PACT) ar gyfer ysgolion cynradd.

Er mwyn cymhwyso fel ysgol PACT, mae'n rhaid gwahodd

rhieni disgyblion ym mhob dosbarth i'r ysgol i ddysgu drwy
weithgareddau hwyl ochr yn ochr &'u plant am un wers y flwyddyn.
Mae'r gweithgareddau'n para awr. Y gobaith yw y bydd y prosiect
yn annog y rhieni mwyaf cyndyn hyd yn oed i gymryd rhan yng
ngweithgareddau ysgolion eu plant, yn enwedig y rheini a gafodd
brofiadau negyddol pan oeddent yn yr ysgol.




Ysgolion Bro

6.20 Mae'r rhan fwyaf o ysgolion yn cydnabod dylanwad teulu,

6.21

6.22

6.23

6.24

cyd-ddisgyblion a'r gymuned ar addysg disgyblion ac yn ystyried
anghenion ehangach wrth ddysgu, gan gynnwys, er enghraifft,

lles y teulu a hybu iechyd. Mae Llywodraeth y Cynulliad am

weld ysgolion yn dod yn rhan annatod o'r gymuned ehangach,

gan ddarparu sylfaen ar gyfer addysg a hyfforddiant yn ogystal ag
amrywiaeth o wasanaethau teuluol fel cymorth i'r teulu, gofal plant,
hybu iechyd a menter, a allai gynnwys cyrsiau hyfforddi a hyd yn
oed defnydd masnachol. Mae ehangu ar weithgarwch yn arbennig
o bwysig mewn ardaloedd difreintiedig lle, yn aml, nad oes
cyfleusterau eraill i'w cael.

Mae ysgol sy'n canolbwyntio ar y gymuned yn gallu helpu i godi
dyheadau disgyblion a'u penderfyniad i fynd ymlaen o'r ysgol i addysg
bellach neu uwch, hyfforddiant neu gyflogaeth. Drwy annog rhieni

ac oedolion eraill o fewn y gymuned yn 6l i fyd addysg, gellir newid
diwylliant ysgolion drwy godi proffil dysgu o fewn y cartref a'r
gymuned leol yn gyffredinol. Yn fyr, mae cydgysylltu a rhieni

a'r gymuned yn atgyfnerthu gwerth addysg ac yn sicrhau gwell
canlyniadau i ddisgyblion. Dros amser bydd hyn yn arwain at dorri

ar gylch dinistriol methiant a diffyg hunan-barch yn y gymuned ac yn
creu diwylliant o Iwyddiant yn ei le.

Mae ysgolion sy'n ymwneud &'u cymunedau ac sy'n datblygu ffocws
cymunedol cryf hefyd yn fwy llwyddiannus wrth leihau dadrithiad

a datblygu ffyrdd o ailgysylltu & disgyblion sydd wedi'u gwahardd
neu wedi'u dadrithio.

Eisoes mae llawer o ysgolion yn darparu amrywiaeth eang

o wasanaethau i wella bywyd a dysgu cymunedol. Mae Deddf
Addysg 2002 yn rhoi mwy o bwerau i gyrff llywodraethu i ddarparu
amrywiaeth eang o wasanaethau a gweithgareddau cymunedol.
Cyhoeddwyd canllawiau ym mis Rhagfyr 2003 i helpu ysgolion

a'u partneriaid i ddatblygu neu wella ffocws cymunedol ac mae grant
blynyddol o £3 miliwn yn cael ei ddarparu i helpu i ddatblygu ffocws
cymunedol mewn ysgolion.

Byddwn yn gwahodd Awdurdodau Addysg Lleol a Gwasanaethau
Gwybodaeth i Blant i dreialu lloerennau Cynllun Cynnwys
Cymunedau mewn ysgolion cynradd ac uwchradd,

mewn cydweithrediad ag ysgolion bro ac yn y canolfannau
integredig newydd.

Rhwydrhieni

6.25

Gwefan addysg newydd yw Rhwydrhieni a ddarperir gan Lywodraeth
Cynulliad Cymru. Mae i'w gweld yn: www.dysgu.cymru.gov.uk/rhieni.
Mae wedi'i chynllunio’'n benodol ar gyfer rhieni, ac mae'n ceisio
darparu’r holl wybodaeth y bydd angen i rieni a gofalwyr ei wybod
am addysg eu plant yng Nghymru.




6.26 Roedd yn glir o'r adborth ar yr ymgynghoriad nad yw Rhwydrhieni
yn wefan gyfarwydd nac yn cael ei defnyddio’'n helaeth gan rieni na
phroffesiynolion ar hyn o bryd, a bod angen gwneud mwy o waith
datblygu o ran cynnwys a marchnata.

6.27 Byddwn yn datblygu Rhwydrhieni ymhellach i sicrhau ei bod
yn addas i bob rhiant, gan gynnwys y rheini sydd wedi cael llai
o addysg neu nad oes ganddynt gymaint o wybodaeth.

Addysgu pobl ifanc am fod yn rhiant

6.28 Mae ysgolion yn addysgu plant a phobl ifanc am fod yn rhiant fel rhan
o Addysg Bersonol a Chymdeithasol (ABCh). Mae hyn yn cynnwys
addysgu am ryw a pherthnasoedd, bod yn feichiog a sut beth yw
cael plentyn. Os caiff hyn ei addysgu'n dda mewn ysgolion, bydd
gan bob plentyn a pherson ifanc y sgiliau a'r hyder i fod yn rhieni da.
Rai blynyddoedd yn 6l cyhoeddwyd canllawiau newydd am sut y dylid
dysgu ABCh mewn ysgolion. Yn 2003 hefyd, fe'i gwnaed yn orfodol
dysgu ABCh ym mhob ysgol gan Lywodraeth y Cynulliad.

Byddwn yn parhau yn ein hymdrechion i wella'r ffordd y caiff
y pwnc hwn ei ddysgu.



7. CEFNOGAETH | GRWPIAU RHIENI PENODOL

7.1 Er bod gwasanaethau cyffredinol yn ceisio diwallu anghenion pob
teulu, mae rhai grwpiau rhieni sydd wedi'u heithrio oddi wrth gymorth
cyffredinol, neu'n teimlo eu bod yn cael eu heithrio, ac y byddai
cefnogaeth wedi'i thargedu o gymorth iddynt. Weithiau mae angen
cymorth arbenigol hefyd, er enghraifft pan fydd rhiant neu blentyn
yn anabl, lle mae gan riant neu blentyn broblemau iechyd meddwl,
mewn teuluoedd lle mae hanes o gam-drin, neu lle mae plant neu
bobl ifanc mewn trafferth gyda'r gyfraith. Mae rhai o'r prif feysydd
lle mae cymorth wedi'i dargedu neu gymorth arbenigol ar gael i rieni
wedi'u nodi isod.

Rhieni Plant mewn Angen

7.2 Un o nodau'r Rhaglen Rhoi Plant yn Gyntaf yw gwella ansawdd
a darpariaeth gwasanaethau cymdeithasol i blant mewn angen a'u
teuluoedd. Mae'r rhaglen yn effeithio ar bob plentyn mewn angen,
gan gynnwys plant sy'n derbyn gofal, plant ag anableddau a phlant
mewn perygl (gan gynnwys plant y mae eu rhieni yn camddefnyddio
sylweddau neu alcohol). Ers iddo ddechrau ym 1999, mae mwy na
£100 miliwn wedi'i ddyrannu i'r rhaglen. Mae'r rhan fwyaf yn cael
ei dalu'n uniongyrchol i awdurdodau lleol i'w galluogi i gyflawni
amcanion y rhaglen.

7.3 Mae'r Fframwaith ar gyfer Asesu Plant Mewn Angen a'u Teuluoedd
yn un o brif elfennau’r rhaglen Rhoi Plant yn Gyntaf. Mae'n cydnabod
bod ymyrraeth gynnar yn hanfodol er mwyn helpu plant a'u teuluoedd
cyn bod problemau, boed o fewn y teulu neu yn sgil ffactorau allanol,
sy'n effeithio ar allu rhieni a bywyd teuluol, yn dirywio nes cyrraedd
pwynt o argyfwng neu gam-drin. Mae'n cydnabod hefyd effaith bosibl
problemau oedolion fel cam-drin cyffuriau ac alcohol, trais yn y cartref
a phroblemau iechyd meddwl ar blant.

7.4 Drwy Rhoi Plant yn Gyntaf a rhaglenni cysylltiedig, mae awdurdodau
lleol a'u partneriaid yn datblygu strategaethau atal problemau a
modelau ymyrraeth gynnar fel cynadleddau i Grwpiau Teuluol,
cymorth argyfwng 24 awr a chynlluniau Cymorth Teuluol i gadw'r
teulu gyda'i gilydd.

Rhianta Corfforaethol

7.5 Rhianta Corfforaethol yw'r cyfrifoldeb ar draws gwasanaethau ac ar
draws awdurdodau lleol i ddiogelu a hyrwyddo cyfleoedd i blant sy'n
derbyn gofal. R4l y rhiant corfforaethol yw ceisio’r canlyniadau i blant
mewn gofal cyhoeddus y byddai pob rhiant da yn ei ddymuno i'w
blant ei hun.

7.6 Unwaith y bydd plentyn yn cael ei dderbyn i ofal, mae angen i bob
aelod a swyddog o'r cyngor, fel ei rieni corfforaethol, fod & diddordeb
yn y plentyn hwnnw fel pe bai'n blentyn iddyn nhw eu hunain.




7.7

7.8

7.9

Dylent fod a diddordeb yn addysg y plentyn hwnnw, ei iechyd a'i es,
yr hyn a wna yn ei amser hamdden ac yn ystod y gwyliau, suty
mae'n dathlu ei ddiwylliant a sut y mae'n cael clod ac anogaeth am
ei gyraeddiadau.

Dylai fod yn rhan o gyfrifoldebau pob cynghorydd fel rhiant
corfforaethol i fod yn argyhoeddedig bod dull cydlynol,

effeithiol a holistaidd o ddiwallu anghenion plant sy'n derbyn gofal
yn bodoli drwy'r trefniadau cynllunio lleol.

Ym mis Chwefror 2005, cyhoeddodd Llywodraeth y Cynulliad, ar y
cyd & Chymdeithas Llywodraeth Leol Cymru, ganllawiau ‘Pe bai'n
blentyn i mi" ar gyfer aelodau etholedig ar sut i fod yn rhiant
corfforaethol da. Mae'r canllawiau yn nodi'r prif gwestiynau y dylai'r
cynghorwyr eu gofyn a'r wybodaeth y dylent fod yn ei chael er mwyn
bod yn hollol fodlon ar ansawdd ac ystod y gwasanaethau a ddarperir
ar gyfer plant sy'n derbyn gofal yn eu ardal. Mae nifer o awdurdodau
lleol wedi mabwysiadu datganiad ar rianta corfforaethol i lywio eu
gwaith a'u perthynas & phlant sy'n derbyn gofal a'r rhai sy’'n gadael
gofal. Mae nifer o awdurdodau lleol yng Nghymru yn cynhyrchu
pecynnau rhianta corfforaethol i'w cynghorwyr.

Fel rhieni corfforaethol mae gan awdurdodau lleol rél allweddol

i sicrhau cefnogaeth i blant sy'n derbyn gofal er mwyn eu paratoi
i fod yn oedolion ac i fyw'n annibynnol. Er mwyn hwyluso hyn,
mae Llywodraeth y Cynulliad yn bwriadu cyflwyno cynllun grant
newydd i annog awdurdodau lleol i wneud cyfraniadau blynyddol
o £50 i Gronfeydd Ymddiriedolaeth y plant sy'n derbyn gofal.
Bydd y cynllun yn cael ei weithredu o fis Ebrill 2006, yn dilyn
ymgynghori ar y trefniadau manwl. Egwyddor y cynllun yw y bydd
y plant sydd mewn gofal dros gyfnodau hirach yn cronni arian yn
eu Cronfa Ymddiriedolaeth Plant, ac yn cael rhywfaint o sicrwydd
ariannol i'w helpu wrth drosglwyddo i fod yn oedolion.

Plant sy'n rhedeg i ffwrdd

7.10 Ym mis Mai 2002 comisiynnodd Llywodraeth y Cynulliad ymchwil

7.1

gan Brifysgol Efrog i blant sy'n rhedeg i ffwrdd yng Nghymru.
Canfuwyd bod tua 3,500 o bobl ifanc o dan 16 oed (ac weithiau

mor ifanc ag 11 oed) bob blwyddyn yn rhedeg i ffwrdd dros nos

am y tro cyntaf. Materion emosiynol a phroblemau’'n ymwneud

a pherthynas oedd y rheswm dros redeg i ffwrdd gan amlaf yn hytrach
nag amgylchiadau economaidd, ac roedd bron 80 y cant o'r rhai

a redodd i ffwrdd wedi gwneud hynny i ddianc rhag problemau
gartref. Yn uchel ar y rhestr o bethau a allai fod wedi bod yn ddigon

i rwystro pobl ifanc rhag rhedeg i ffwrdd, neu a allai fod wedi eu helpu
tra'r oeddent oddi cartref, oedd gwybodaeth am wasanaethau lleol,
cyngor neu gyfryngu teuluol.

Mae Llywodraeth y Cynulliad yn bwriadu cyhoeddi canllawiau i
fudiadau statudol a mudiadau'r sector gwirfoddol, yn amlinellu
arferion da i helpu plant sy'n rhedeg i ffwrdd naill ai o'u cartrefi
neu o ofal.



Rhieni plant ag Anghenion Addysgol Arbennig (AAA)

7.12 Mewn perthynas & phlant a phobl ifanc sydd ag AAA, rydym yn
cydnabod y rél bwysig y mae rhieni yn ei chwarae fel prif addysgwyr
eu plant. Mae Cod Ymarfer AAA Cymru (2002) yn darparu canllawiau
ar gyfer rhieni a phawb sy’'n rhan o'r gwaith o helpu plant a phobl
ifanc ag AAA. Mae llawlyfr arfer da i gyd-fynd & hwn wedi'i ddatblygu
ar gyfer ysgolion ac mae'n cynnwys adran sy'n ceisio hyrwyddo
gwaith partneriaeth gyda rhieni.

7.13 Rhaid i bob awdurdod lleol ddarparu gwybodaeth i rieni ar
wasanaethau paratneriaethau rhieni lleol sy’'n gweithredu mewn
ardal. Gall y Gwasanaethau Partneriaethau Rhieni ddarparu
cyngor a chymorth amhrisiadwy i rieni, gan fod ganddynt gyfoeth
o wybodaeth mewn perthynas a'r asesiad statudol a'r fframwaith
datganiadau. Yn aml maent yn cydweithio a'r rhieni ac ysgolion
neu'r Awdurdod Addysg Lleol i sicrhau bod y lefelau cymorth a'r
ddarpariaeth briodol yn eu lle. Maent hefyd yn darparu rhwydwaith
o gymorth i rieni yn eu hardal eu hunain.

7.14 Hefyd mae nifer o fudiadau gwirfoddol yn gweithredu ledled Cymru
sy'n gallu darparu ffynhonnell ddefnyddiol o wybodaeth i rieni.

7.15 Lle mae anawsterau ac anghytundebau rhwng rhieni, ysgolion a'r
Awdurdod Addysg Lleol mewn perthynas & darpariaeth a chymorth,
mae gan rieni yr hawl hefyd i ofyn am wasanaethau datrys
anghytundebau. Mae'n orfodol i bob Awdurdod Addysg Lleol gynnig
y gwasanaethau datrys anghytundebau i rieni yn ogystal & darparu
gwybodaeth ar y gwasanaeth partneriaeth rhieni lleol.

7.16 Lle na ellir dod i gytundeb, mae gan rieni yr hawl hefyd i gael mynd
at dribiwnlys AAA Cymru (TAAAC). Mae TAAAC wedi'i sefydlu
i ystyried apelau gan rieni mewn perthynas a'r fframwaith statudol
ar gyfer AAA.

7.17 Mae Llywodraeth y Cynulliad hefyd wedi cyhoeddi Arweiniad i Rieni
am AAA. Mae'r canllaw hwn, sy'n hawdd ei ddeall, yn darparu
arweiniad cam-wrth-gam i rieni drwy'r fframwaith asesiad statudol.
Mae'n seiliedig ar God Ymarfer AAA Cymru ac yn rhoi gwybodaeth
i rieni am weithdrefnau yn ogystal a'u cyfeirio at fudiadau perthnasol
sy'n gallu rhoi cymorth.

Grantiau Cyfleusterau i'r Anabl ar gyfer rhieni plant anabl

7.18 Mae Grantiau Cyfleusterau i'r Anabl yn cyfrannu tuag at y gost
o ddarparu addasiadau a chyfleusterau i alluogi pobl anabl i barhau
i fyw yn eu cartrefi. Cyfartaledd gwerth y grantiau hyn yng Nghymru
ar hyn o bryd yw £6,500, ac mae grantiau o hyd at £30,000 ar gael.
Yn dilyn adolygiad annibynnol o addasiadau i dai a'r Grantiau hyn,
penderfynodd Llywodraeth y Cynulliad yn Ebrill 2005 ddiddymu'r
prawf modd i rieni plant anabl yng Nghymru ar gyfer Grantiau
Cyfleusterau i'r Anabl. Daeth y newid hwn i rym ar 20 Medi 2005.




Pobl anabl sydd a chyfrifoldebau rhieni

7.19 Ymestynnwyd y cynllun Taliadau Uniongyrchol yng Nghymru

o 1 Tachwedd 2004 i gynnwys pobl anabl sydd a chyfrifoldeb rhiant
am blentyn. Mae'r taliadau hyn yn cynnig mwy o hyblygrwydd

i unigolion o ran sut i ddiwallu eu hanghenion gofal a aseswyd

drwy alluogi awdurdodau lleol i gynnig arian parod i ddefnyddwyr
gwasanaethau i brynu eu gofal eu hunain. Mae'r cynllun newydd
hefyd yn ei gwneud yn ofynnol i awdurdodau lleol gynnig taliad
uniongyrchol, yn hytrach na gadael hyn i ddisgresiwn yr awdurdod
lleol. Roedd pobl oedd a chyfrifoldeb rhieni am blentyn anabl, a phlant
anabl 16 ac 17 oed, eisoes yn gallu defnyddio'r cynllun presennol.

Gofalwyr Ifanc

7.20 Mae anghenion penodol gofalwyr ifanc yn cael eu cydnabod yn

Strategaeth Gofalwyr Llywodraeth y Cynulliad. Eisoes mae Grwp
Cynghori Gofalwyr Ifanc yn rhoi cyngor am broblemau gofalwyr ifanc
i'r Panel Adolygu Strategaeth Gofalwyr. Yn 2004, dosbarthwyd pecyn
adnoddau hyfforddiant i bob ysgol yng Nghymru i helpu athrawon

a chodi ymwybyddiaeth mewn ysgolion am ddisgyblion sy'n ofalwyr
ifanc ac mae Llywodraeth Cynulliad Cymru wedi darparu arian ar gyfer
Gwyl Gofalwyr Ifanc i Gymru gyfan a gynhaliwyd yng nghanolbarth
Cymru yn ystod haf 2005. Mewn sawl ardal, mae clybiau gofalwyr
ifanc hefyd wedi'u sefydlu.

Rhieni plant a phobl ifanc sydd mewn perygl o droseddu

Maes o law, bydd angen i'r gwaith sy'n cael ei wneud ar hyn o bryd
i hyfforddi ac addysgu plant a phobl ifanc yn y system cyfiawnder
troseddol, neu sydd mewn perygl o droseddu neu aildroseddu,
ganolbwyntio ar gaffael sgiliau rhianta da. Bydd angen i arfer da

o fentrau cysylltiedig eraill gael ei werthuso er mwyn gweld pa
agweddau y gellir eu cymhwyso'n fwy cyffredinol.

Mae Timau Troseddau leuenctid lleol yn cynnal asesiad o rieni

mewn achosion sy'n cael eu cyfeirio iddynt. Defnyddir yr asesiad

i nodi risgiau rhianta a ffactorau amddiffynnol yn ogystal ag angen
cyffredinol. Mae'r penderfyniad i ymyrryd a rhieni yn seiliedig ar
ddadansoddi'r wybodaeth a ddaw i'r amlwg yn ystod yr asesiad a gall
gynnwys mewnbwn gan staff Timau Troseddau leuenctid neu gyfeirio
plentyn i asiantaethau priodol. Mae swyddogion Timau Troseddau
leuenctid hefyd yn darparu gwybodaeth berthnasol i'r llysoedd yn
seiliedig ar yr asesiad.

Mae Strategaeth Troseddwyr Ifanc Cymru Gyfan, a gyhoeddwyd ym
mis Gorffennaf 2004, yn darparu fframwaith cenedlaethol ar gyfer atal
troseddau ac aildroseddau ymhlith plant a phobl ifanc yng Nghymru.
Roedd y Strategaeth yn ffrwyth gwaith ar y cyd gan Lywodraeth

y Cynulliad, y Bwrdd Cyfiawnder leuenctid ac asiantaethau lleol.

Yn aml mae ymddygiad troseddol ymbhlith pobl ifanc yn gysylltiedig

a diffyg cymorth teuluol neu brofiadau eraill sy'n achosi ymddieithrio
neu ddadrithio. O ganlyniad, un o dargedau'r Bwrdd Cyfiawnder
leuenctid yw ymyrryd a rhieni yn achos 10% o bobl ifanc sydd o dan
ddedfryd gymunedol, a bod 75% o'r rhieni hyn yn fodlon & hynny.
Mae amrywiaeth o ffyrdd posibl o ymyrryd & rhieni, o roi gwybodaeth,
i ymyriadau arbenigol byr (ee mewn perthynas & materion
camddefnyddio sylweddau), i gymryd rhan mewn rhaglenni gwaith
grwp strwythuredig i rieni.

Mae rhieni sydd yn y ddalfa hefyd yn cael cymorth i gadw mewn
cysylltiad a'u plant mewn gwahanol ffyrdd.

Rhieni sy'n gwahanu neu'n ysgaru

7.25

Mae'r Gwasanaeth Cynghori a Chynorthwyo Llys i Blant a Theuluoedd
(CAFCASS) yn cysylltu & theuluoedd pan fydd rhieni'n gwahanu

neu'n ysgaru ac yn methu cytuno ar drefniadau ar gyfer eu plant.
Mae'r Gwasanaeth yn gweithio gyda'r plant a'u teuluoedd, ac yna'n
cynghori'r llysoedd ar yr hyn y mae'n ystyried i fod er lles gorau'r plant.

Trosglwyddwyd cyfrifoldeb dros CAFCASS yng Nghymru i'r Cynulliad
Cenedlaethol ar 1 Ebrill 2005. Mae'r gwasanaeth datganoledig,

a elwir yn CAFCASS Cymru, yn is-adran swyddogaethol yn
Llywodraeth y Cynulliad, ac mae'n gweithredu o 13 o swyddfeydd
ledled Cymru.

Prif nod CAFCASS Cymru yw diogelu a hyrwyddo lles plant

sy'n gysylltiedig ag achosion llys teulu. Pan fydd rhieni'n gwahanu
neu’'n ysgaru ac yn methu cytuno ar drefniadau ar gyfer eu plant,
bydd y llysoedd fel arfer yn gofyn i Adroddwr Plant a Theulu

o CAFCASS i helpu. Mae'r Adroddwyr yn annibynnol ar y llysoedd,

y gwasanaethau cymdeithasol ac asiantaethau tebyg, ac maent yn
ddiduedd. Mae ganddynt gymwysterau mewn gwaith cymdeithasol

a phrofiad o weithio gyda theuluoedd. Pwrpas yr ymyrraeth yw
helpu'r Llys i ddod i benderfyniad ynghylch sut i ddatrys yr anghydfod
er lles gorau'r plentyn.

Mabwysiadu a rhieni sy’'n mabwysiadu

7.28

Pan na all plant fyw gyda'u teuluoedd naturiol, am ba reswm bynnag,
gall mabwysiadu ddarparu cartref teuluol parhaol amgen. Yn ystod y
blynyddoedd diwethaf, bu cynnydd yn niferoedd y plant sy'n derbyn
gofal yng Nghymru a fabwysiadwyd. Bydd Deddf Mabwysiadu

a Phlant 2002, sydd i'w gweithredu'n llawn ar 30 Rhagfyr 2005,

yn cynyddu ymhellach y ffocws ar fabwysiadu.

Mae gwahanol fesurau yn y Ddeddf wedi'u cynllunio i helpu mwy
o bobl i gynnig eu hunain i fabwysiadu yn ogystal & helpu i sicrhau
llwyddiant lleoliadau mabwysiadu. Ymbhlith y rhain mae hawl newydd
i asesu anghenion teuluoedd sy'n mabwysiadu ar gyfer gwasanaethau
cymorth mabwysiadu, a ddaeth i rym yng Nghymru o 1 Hydref 2004.




Pan fydd yn gweithredu'n llawn, bydd y Ddeddf yn caniatdu i gyplau
dibriod fabwysiadu yn ogystal a chyplau priod a phobl sengl.

7.30 Bydd y Ddeddf yn ei gwneud yn bosibl i lys-riant gaffael cyfrifoldeb
rhiant dros blentyn ei gymar. Gellir gwneud hynny naill ai drwy
gytundeb a'r rhieni sydd & chyfrifoldeb rhieni dros y plentyn neu drwy
orchymyn llys.

7.31 Cyflwynwyd hawliau newydd i roi gwyliau a thal i gyflogeion sy'n
mabwysiadu, y gosodwyd eu plant gyda hwy ar 6 Ebrill 2003 neu
wedi hynny. Mae manylion llawn ar gael ar wefan yr Adran Masnach
a Diwydiant yn http://www.dti.gov.uk/er/adoption.htm

Rhieni maeth

7.32 Mae tua 75% o blant sy'n derbyn gofal gan awdurdodau lleol yng
Nghymru yn cael eu gosod gyda rhieni maeth (gofalwyr maeth).
Gall y rhain fod yn lleoliadau hirdymor neu dymor byr neu am
gyfnodau o ofal seibiant. Mae gofalwyr yn derbyn Iwfansau
a thaliadau eraill am y plant y maent yn gofalu amdanynt.

7.33 Yn 0l Safon 17 o Safonau Cenedlaethol y DU ar gyfer Gofal Maeth,
a gyhoeddwyd ym 1999, “mae pob gofalydd maeth yn derbyn lwfans
a threuliau y cytunir arnynt, sy’'n cwmpasu cost lawn gofalu am bob
plentyn neu berson ifanc sy'n cael ei leoli gydag ef.” Cynhwyswyd
y safon hon (rhif 30) hefyd yn y Safonau Gofynnol Cenedlaethol
ar gyfer Gwasanaethau Maethu a gyhoeddwyd gan Llywodraeth
y Cynulliad a ddaeth i rym ar 1 Ebrill 2003. Mae'r ffordd y mae
awdurdodau lleol yn gweithredu'r safonau hyn yn cael ei harolygu
gan Arolygiaeth Safonau Gofal Cymru. Mae Deddf Plant 2004 yn
rhoi cyfle nawr i Lywodraeth y Cynulliad bennu lefelau gofynnol
cenedlaethol o Iwfansau, ar 6l ymgynghori & llywodraeth leol.

7.34 O 1 Ebrill 2003, cyflwynwyd system drethu newydd ar gyfer gofalwyr
maeth gan Gyllid y Wlad. Roedd yn eithrio gofalwyr maeth rhag
gorfod talu treth incwm os oedd eu hincwm gros yn is na throthwy
penodol. Bydd gofalwyr sydd ag incwm sy'n uwch na'r trothwy
eithrio naill ai yn gallu cyfrifo eu helw yn y ffordd arferol ar gyfer
pobl hunangyflogedig neu drin y swm y mae eu hincwm gros yn fwy
na'r trothwy fel eu helw trethadwy. Mae manylion llawn ar gael gan
Gyllid y Wlad.

7.35 Hefyd ers Ebrill 2003, mae gan ofalwyr maeth hawl i gael
Diogelwch Cyfrifoldebau Cartref - sef ffordd o sicrhau na chant lai
o Bensiwn Ymddeoliad sylfaenol am eu bod wedi aros gartref i edrych
ar 6l plentyn.

Rhieni sy’'n camddefnyddio sylweddau

7.36 Lansiwyd “Niwed Cudd - Ymateb i anghenion plant defnyddwyr
cyffuriau”, adroddiad ar gyfer y Swyddfa Gartref am ymchwiliad
gan y Cyngor Cynghorol ar Gamddefnyddio Cyffuriau er mwyn

i randdeiliaid ymgynghori arno yng Nghymru ym mis Mehefin 2003.
Cyfeiriodd y Gweinidog dros Gyfiawnder Cymdeithasol ac Adfywio
yr adroddiad i'r Panel Cynghori ar Gamddefnddio Sylweddau er
mwyn iddo ystyried 48 argymhelliad yr adroddiad ochr yn ochr

a dadansoddiad yr ymgynghoriad & rhanddeiliaid.

Yn sgil yr ymgynghoriad & rhanddeiliaid a'r gynhadledd allweddol

i randdeiliaid a gynhaliwyd ar Niwed Cudd ym mis Medi 2004,
mae'r Panel Cynghorol ar Gamddefnyddio Sylweddau wedi datblygu
Fframwaith Gweithredu ar gyfer datblygu gwaith yn y maes hwn.

Dyma bum thema'r Fframwaith Gweithredu:

Gwasanaethau Cymorth Teuluol - hyrwyddo iechyd, diogelwch a lles
plant rhieni sy’'n camddefnyddio sylweddau

lechyd - gwella canlyniadau iechyd ar gyfer menywod sy'n
camddefnyddio sylweddau, eu partneriaid a'u plant

Hyfforddiant a Chodi Ymwybyddiaeth - sicrhau bod y gweithlu
iechyd a gofal cymdeithasol mewn sefyllfa well i ddeall ac ymateb
i anghenion pobl sy’'n camddefnyddio sylweddau a'u plant

Cyfiawnder Troseddol - sicrhau, lle bo'n bosibl, bod y canlyniadau
i bobl sy'n camddefnyddio sylweddau, sy'n ddarostyngedig i'r system
cyfiawnder troseddol, yn cadw eu rél rhianta mewn cof

Casglu Data - gwneud y gwaith o ddatblygu a gweithredu polisi
yn fwy perthnasol drwy lywio'r broses gyda data meintiol perthnasol.

Er mwyn sicrhau cymaint o gymorth a phosibl o fewn y Cynulliad,
mae “Niwed Cudd" wedi'i ystyried gan y Cabinet, a'r Pwyllgorau
Cyfiawnder Cymdeithasol ac Adfywio, lechyd a Gwasanaethau
Cymdeithasol, ac Addysg a Dysgu Gydol Oes. Bu hefyd yn destun
dadl mewn cyfarfod llawn.

Cyflwynwyd y papur Cabinet a'r Fframwaith Gweithredu a
gymeradwywyd gan APoSM i'r Cabinet ym mis Chwefror 2005.
Cymeradwyodd y Cabinet y papur gan gytuno y dylai Is-Bwyllgor
y Cabinet ar Blant a Phobl Ifanc ystyried cost yr argymhellion cyn
i'r mater gael ei gyfeirio eto i'r Cabinet.

Caiff y costau dangosol ar gyfer rhoi'r Fframwaith Gweithredu ar
waith eu nodi. Bydd archwiliad mewnol o bolisiau, gweithdrefnau

a chanllawiau Llywodraeth y Cynulliad yn nodi'r rheini sydd yn eu lle
neu'n cael eu datblygu ac yn ymwneud a'r nodau a'r camau sydd i'w
gweld yn y Fframwaith Gweithredu.

Gwasanaethau lechyd MeddwlI Plant a'r Glasoed

7.42

Mae'r weledigaeth ar gyfer gwella gwasanaethau iechyd meddwl plant
a'r glasoed yng Nghymru, wedi'i nodi yn “Busnes Pawb" (2001),

sef Strategaeth Cymru Gyfan ar gyfer Gwasanaethau lechyd Meddwl
Plant a'r Glasoed (CAMHS). Mae'n disgrifio rhaglen ddeng mlynedd
sydd a'r nod o sefydlu gwasanaethau cynhwysfawr, effeithiol,

o ansawdd da ledled Cymru. Ein gweledigaeth yw CAMHS effeithiol
ac effeithlon sydd, yn bennaf oll, yn uno pob proffesiwn mewn
penderfyniad i roi'r lle canolog i anghenion plant a phobl ifanc wrth
inni ystyried CAMHS yng Nghymru.

Mae sylw yn cael ei roi i iechyd meddwl a lles seicolegol plant a
phobl ifanc yn y Fframwaith Gwasanaeth Cenedlaethol ar gyfer
Plant, Pobl Ifanc a Gwasanaethau Mamolaeth, sy'n cynnwys camau
gweithredu allweddolpenodol a mesuradwy ar gyfer darparu
gwasanaethau aml-asiantaethol ar draws Haenau 1 i 4 sy'n cysylltu'n
agos a Strategaeth CAMHS, Busnes Pawb.

Un o nodau craidd Strategaeth CAMHS yw partneriaeth a theuluoedd,
teuluoedd dirprwyol a phawb sy'n gofalu am bobl ifanc. Er mwyn
cyflawni hyn, mae'r Strategaeth yn hyrwyddo gwasanaethau sy'n
cynnwys rhieni a gofalwyr wrth gynllunio a chomisiynu gwasanaethau.
Mae hefyd yn ceisio sefydlu gwasanaethau sy'n canolbwyntio

ary plentyn, sy'n rhoi ystyriaeth i safbwyntiau'r plant, y bobl ifanc

a'r teuluoedd sy'n eu defnyddio. Mae canolbwyntio ar y plentyn

yn golygu bod yn rhaid i wasanaethau fod yn gyfannol, yn hyblyg

a chanolbwyntio ar anghenion, safbwyntiau, diwylliannau a dulliau
byw plant a'r glasoed. Pwysigrwydd bod yn rhiant da yw un o'r

prif ffactorau y mae proffesiynolion o bob disgyblaeth yn cael eu
hannog i'w adlewyrchu yn eu gwaith gyda phlant a phobl ifanc sydd
a phroblemau neu anhwylderau iechyd meddwl.

Mae'r Fframwaith Gwasanaeth Cenedlaethol hefyd yn mynd i'r afael
a sefyllfaoedd lle mae gan riant neu ofalwr anhwylder iechyd meddwl.
Mae'n seiliedig ar adroddiad Coleg Brenhinol y Seiciatryddion,
“Patients as Carers: Addressing the needs, including the safety,

of children whose parents have a mental illness” (2002).

Mae'n pwysleisio pwysigrwydd gwasanaethau i oedolion sydd a'r gallu
i ymyrryd lle bo angen, a pherthynas dda ac effeithiol & gwasanaethau
plant, er mwyn gallu rhoi cynlluniau ymyrryd ar y cyd ar waith.

Yn 2001, gofynnodd yr Adran lechyd a Llywodraeth Cynulliad Cymru
i'r Sefydliad Cenedlaethol Dros Ragoriaeth Glinigol (NICE) gynhyrchu
canllaw clinigol ar sut, yn y tymor byr, i reoli ac atal yn eilaidd,

yn gorfforol ac yn seicolegol, hunan-niweidio mewn gofal sylfaenol
ac eilaidd. Cyhoeddwyd y canllawiau ym mis Gorffennaf 2004, ac mae
Gweinidog y Cynulliad dros lechyd a Gwasanaethau Cymdeithasol

yn disgwyl i'r GIG yng Nghymru roi ystyriaeth lawn iddynt wrth
gynllunio gwasanaethau ar gyfer y boblogaeth leol. Mae Safonau
Gofal lechyd Cymru, a lansiwyd gan y Gweinidog ym mis Mai 2005,
hefyd yn ei gwneud yn ofynnol i sefydliadau gofal iechyd ddarparu
triniaeth a gofal effeithiol i gleifion a defnyddwyr gwasanaethau sy'n
cydymffurfio & chanllawiau clinigol NICE.

Mae gwaith eisoes yn cael ei wneud i ddatblygu canllawiau

i ysgolion, AALI a phartneriaid eraill i hyrwyddo iechyd meddwl a lles
cymdeithasol disgyblion, gan gynnwys rhai mewn meithrinfeydd.
Bydd y canllawiau yn cynnwys agweddau fel dulliau ysgol gyfan



o hyrwyddo iechyd meddwl positif, gan gydnabod arwyddion cynnar
problemau iechyd meddwl a gwahaniaethu rhwng mathau gwahanol
o broblemau iechyd meddwl ac wrth gwrs ddisgrifio'r systemau
atgyfeirio angenrheidiol. Bydd y canllawiau'n cael eu cyhoeddi erbyn
diwedd 2006.

Rhieni ifanc

7.48 Mae dod yn rhiant am y tro cyntaf yn her, beth bynnag yw oed
y rhieni. Serch hynny, gall fod yn gryn dipyn o her i famau a thadau
ifanc, ac yn aml iawn mae angen cefnogaeth arbennig arnynt.
Er enghraifft, efallai y bydd angen cefnogaeth ar rieni ifanc er mwyn
iddynt fedru parhau a'u haddysg yn yr ysgol neu goleg. Gall rhai
ddibynnu ar eu rhieni neu aelodau eraill o'r teulu am gefnogaeth,
ond rhaid i eraill ymdopi ar eu pennau eu hunain, gan geisio cadw
deupen llinyn ynghyd neu’'n byw mewn ty sydd o safon isel iawn.

7.49 Mae'r Fframwaith Gwasanaeth Cenedlaethol ar gyfer Plant,
Pobl Ifanc a Gwasanaethau Mamolaeth yn tynnu sylw at yr angen
am wasanaethau arbenigol i rieni ifanc. Gall y rhain gynnwys grwpiau
cymorth tebyg i “Young Mums R Us" a “Young Mums 2B R Us"
fel y sefydlwyd yn Abertawe gan Cychwyn Cadarn. Maent yn rhoi
cyfle i famau ifanc gwrdd a'i gilydd a thrafod materion megis iechyd,
sut mae babanod a phlant yn datblygu, perthnasau, tai, arian,
ymddygiad a allai fod yn ‘beryglus’ a chael hwyl. Mae angen grwpiau
ar dadau ifanc hefyd. Byddwn yn annog Partneriaethau Plant a
Phobl Ifanc i sefydlu mwy o wasanaethau tebyg.

7.50 Mae'r Fframwaith yn cydnabod bod rhieni ifanc yn fwy tebygol
o ddioddef iechyd gwael a phroblemau cymdeithasol ac economaidd
na rhieni eraill. Mae plant sy'n cael eu geni i famau ifanc yn fwy
tebygol o fod mewn teulu un rhiant, byw mewn tlodi ac mewn tai
gwael. Mae'r ffactorau hyn yn dangos bod angen am wasanaethau
sy'n targedu mamau ifanc, yn benodol y rheini sydd heb gymorth eu
teulu estynedig.

Rhieni ar Incwm lIsel

7.51 Mae Llywodraeth y Cynulliad yn ymwybodol bod talu am wisg ysgol,
yn enwedig pan fydd plant yn symud i ysgol uwchradd, yn gallu
bod yn anodd i rai rhieni ar incwm isel. | helpu gyda'r costau hyn,
mae wedi cyflwyno grant gwisg ysgol o £85 i deuluoedd disgyblion
sy'n dechrau ym MIwyddyn 7 ysgolion uwchradd a gynhelir.
Mae hyn yn berthnasol i'r rheini sydd & hawl i brydau ysgol am ddim
ac i ddisgyblion mewn ysgolion arbennig, canolfannau adnoddau
anghenion arbennig ac unedau cyfeirio disgyblion, sy'n 11 oed ar
ddechrau'r flwyddyn ysgol ac sy'n gymwys am brydau ysgol am ddim.
Dylid gwneud cais am y grant i'r Awdurdod Addysg Lleol.




10.

CRYNODEB O'R PWYNTIAU GWEITHREDU

Byddwn yn datblygu llinell gymorth ddwyieithog genedlaethol i rieni
yng Nghymru. Rydym yn archwilio'r gwahanol opsiynau ar gyfer
darparu'r gwasanaeth hwn, a byddwn yn gwneud penderfyniad
terfynol ar y ffordd ymlaen erbyn diwedd 2005.

Bydd Llywodraeth y Cynulliad yn datblygu ac yn dosbarthu cyfres
o lyfrynnau ar gyfer pob rhiant newydd yng Nghymru,

fel atodiadau i'r llyfrynnau sy'n bodoli eisoes, Naw Mis a Mwy a
Y Blynyddoedd Cyntaf.

Byddwn yn sefydlu Gweithgor yn ystod hydref 2005 i ystyried
adroddiad Cronfa Beth Johnson ar deidiau a neiniau yng Nghymru

ac yn cynnig Rhaglen Weithredu fras i Lywodraeth y Cynulliad,
awdurdodau statudol a'r sector gwirfoddol, gan gynnwys rhannu
arfer da a dulliau gweithredu. Bydd camau dilynol yn cael eu cynnwys
yn nhrydedd flwyddyn y Cynllun Gweithredu Rhianta (2007-08),

sy'n gysylltiedig & Cham Dau'r Strategaeth ar gyfer Pobl Hyn.

Yn 2006-07, byddwn yn ariannu rhaglen hyfforddiant yng Ngholeg
Prifysgol Bangor i ehangu sgdp rhaglenni'r Blynyddoedd Cynnar,

gan gefnogi datblygiad rhaglenni rhianta ledled Cymru. Byddwn hefyd
yn comisiynu'r Sefydliad Gofal Cymdeithasol er Rhagoriaeth i lunio
gwybodaeth am raglenni eraill sy'n seiliedig ar dystiolaeth a ddefnyddir
yng Nghymru sy'n gallu llywio penderfyniadau ar fuddsoddiad

yn y dyfodol.

Byddwn yn cryfhau cyfranogiad rhieni yn y broses gynllunio

o haf 2006. Bydd Partneriaethau Fframwaith yn ofynnol er mwyn
sicrhau bod rhieni a gofalwyr yn cymryd rhan effeithiol yn y gwaith
o gynllunio gwasanaethau, er enghraifft drwy Rwydweithiau

Rhieni lleol.

Byddwn yn comisiynu gwaith ddechrau 2006 i lunio canllaw arfer
ar gyfer Partneriaethau ar gyfranogiad rhieni a'u grymuso.

Bydd gofyn i Bartneriaethau Fframwaith ystyried, fel rhan o'u
cynllunio, anghenion rhieni a gofalwyr a sut bydd asiantaethau yn
cydweithio er mwyn diwallu'r rhain, gan gynnwys y camau allweddol
perthnasol a nodir yn y Fframwaith Gwasanaeth Cenedlaethol ar gyfer
Plant, Pobl Ifanc a Gwasanaethau Mamolaeth.

Byddwn yn gwahodd Awdurdodau Addysg Lleol a Gwasanaethau
Gwybodaeth i Blant i dreialu lloerennau Cynllun Cynnwys Cymunedau
mewn ysgolion cynradd ac uwchradd, mewn ysgolion bro, ac yn y
canolfannau integredig newydd.

Byddwn yn parhau i gydweithio ag Awdurdodau Addysg Lleol,
Estyn a chyrff llywodraethu ysgolion i annog rhieni i gymryd rhan
mewn ysgolion.

Byddwn yn datblygu Rhwydrhieni ymhellach i sicrhau ei bod yn addas
i bob rhiant, gan gynnwys y rheini sydd wedi cael llai o addysg neu
nad oes ganddynt gymaint o wybodaeth.



